
AQORDA ЖАҢАЛЫҚТАРЫ

Мемлекет басшысы сөз басын-
да қонақжайлық танытып, Саммитті 
жоғары деңгейде ұйымдастырғаны үшін 
Өзбекстан Президенті Шавкат Мирзиёев-
ке алғыс айтты.

Қасым-Жомарт Тоқаев Ильхам 
Әлиевке ілтипат білдіріп, Әзербайжанның 
аталған кеңеске толық мүше ретінде 
қосылуын тарихи шешім деп бағалады. 
Сондай-ақ, Бакудің жаңа статуста аймақ 
ынтымақтастығын кеңейтуге айтарлықтай 
үлес қосатынына сенім артты.

Президент Орталық Азия мемлекеттері 
басшыларының Консультативтік 
кездесулері өз тиімділігін дәлелдегенін 
айтты.

ҚАСЫМ-ЖОМАРТ ТОҚАЕВ ОРТАЛЫҚ 
АЗИЯ МЕМЛЕКЕТТЕРІ БАСШЫЛАРЫНЫҢ 

VII КОНСУЛЬТАТИВТІК КЕЗДЕСУІНЕ 
ҚАТЫСТЫ

– Қазір Орталық Азия ауқымды транс-
формация кезеңін өткеріп жатыр. Жабық 
шекаралар мен оқшауланудың уақыты 
өтті. Мұны сеніммен айтуға болады. 
Ортақ күш-жігердің арқасында өңірдің 
ішкі бірлігі артты. Бұл елдеріміздің даму-
ына және халықаралық ынтымақтастыққа 
кеңінен жол ашты. Әлемнің алдыңғы 
қатарлы мемлекеттері өңірдің жаһандық 
үдерістерде маңызды рөл атқаратынын 
мойындайды. Сондықтан «Орталық Азия 
плюс» форматына қызығушылық ар-
тып келеді. Бұған биыл негізгі шетелдік 
серіктестермен өткен саммиттер дәлел 
бола алады. Менің ойымша, мұндай 
серіктестіктің басты мақсаты – өңірдегі 
тұрақтылықты нығайту және орнықты 
прогресс үшін жағдай жасау, елдеріміз 
бен халықтарымыздың әл-ауқатын, 
бақуатты тұрмысын қамтамасыз 
ету. Орталық Азияның әлеуметтік-
экономикалық тұрғыдан қарқынды 
дамыған әрі жан-жақты ынтымақтастық 
пен бейбітшілік орнаған берекелі 
өңір ретіндегі мәртебесін нығайтуды 
көздейміз, – деді Президент.

Мемлекет басшысы әлемдегі геосаяси 
дүрбелең жағдайында өңірлік тұрақтылық 
пен қауіпсіздікті күшейтудің мәні зор екенін 
айтты. Бұл ретте Президент Тәжікстан 
мен Қырғызстан арасындағы мемлекеттік 
шекара туралы, сондай-ақ, Қырғызстан, 
Тәжікстан және Өзбекстан шекараларының 
түйісу нүктесі туралы шарттарға қолдау 
білдіріп, бұл мәмілелерді маңызды қадам 
ретінде бағалады. Бұдан бөлек, жақында 
Тәжікстанның XXI ғасырдағы Достық 
жөніндегі шартқа қосылуын елеулі шешім 
деп атады.

Қасым-Жомарт Тоқаевтың пікірінше, 
өңір әлі де терроризм мен діни экстре-
мизм, есірткі тасымалы және трансұлттық 
қылмыс секілді сын-қатерлермен бетпе-
бет келіп отыр. Бұл қауіптерді бірлесіп 
қана еңсеруге болады. Осы бағыттағы 
жұмыс өңір елдерінің Қауіпсіздік кеңестері 
хатшылары деңгейінде жүргізілуге тиіс.

Сөз соңында Президент Консультативтік 
кездесу форматын одан әрі жетілдіру 
мәселесіне тоқталды.

Қасым-Жомарт Тоқаев өңірлік 
ықпалдастықтың экономикалық негізін 
күшейткен толайым табыстарға тоқталды.

– Өндіріс, энергетика, машина жасау, 
агроөнеркәсіп және басқа да сектор-
ларда бірлескен кәсіпорындардың саны 
көбейіп, ауқымды жобалар жүзеге асыры-
лып жатыр. Сауда кедергілері біртіндеп 
жойылып, жаңа өткізу бекеттері ашылып, 
авто, теміржол арқылы байланыс жан-
данып келеді. Нәтижесінде былтыр өңір 
ішіндегі сауда-саттық көлемі 11,5 милли-
ард долларға жетті. Көрсеткішті 20 мил-
лиард долларға дейін жеткізу үшін осы 
қарқынды сақтау қажет деп ойлаймын, 
– деді Президент.
Мемлекет басшысы перспективті са-

лаларда серпінді жобаларды бірлесе 
іске қосуды ұсынды. Оның айтуынша, 
Қазақстан бидайды, майлы дақылдарды, 
ет-сүт өнімдерін терең өңдеу, мал және 
органикалық егін шаруашылықтарын да-
мыту арқылы бұл бағытта тиімді жұмыс 
атқаруға дайын. Сонымен қатар заманауи 
қоймалар, логистикалық орталықтар салу, 
ішкі нарыққа және экспортқа арналған дай-
ын тағам өнімдерін өндіру бағыттарының 
келешегі зор.

Президенттің пікірінше, халықаралық 
аренадағы өзгерістер кезеңінде Орталық 
Азия елдерінің Еуразиядағы негізгі 
транзиттік торапқа айналуға бірегей 
мүмкіндігі бар. Мемлекет басшысы 
елдеріміз тек келісімді әрі үйлесімді әрекет 
еткенде ғана аймақтың әлеуеті толық ашы-
латынына сенімді.

қарастырған жөн. Аймақтың әлеуетін 
одан әрі нығайту үшін Орталық Азияның 
көлік жүйесін дамытудың кешенді стра-
тегиясын бірлесіп әзірлеуді ұсынамыз. 
Шекара маңында қалыптасып келе 
жатқан өнеркәсіп хабы кең мүмкіндікке 
жол ашады. Оны дамыту аясында 
жоғары технологиялық жобаларды іске 
қосуға баса назар аударған жөн, – деді 
Президент.

Қасым-Жомарт Тоқаев жиынға 
қатысушылар назарын сирек кездесетін ме-
талдарды өндіру және өңдеу саласындағы 
ықпалдастық перспективасына аударды.

– Мемлекеттеріміз әзірге толық 
барланбаған, бірақ айтарлықтай мол 
ресурсқа ие. Аймаққа озық технология 
тарту және инновациялық шешімдерді 
енгізу ісінде күш біріктіру керек. 
Қазақстан Астанада Сирек металдарды 
зерттеу жөніндегі өңірлік орталығын құру 
бастамасын көтерген болатын. Бұл ме-
кемеде кеніштер мен оны игеру техно-
логиялары туралы өзекті ақпараттарды 
жинақтап, инвесторларға ұсына аламыз, 
– деді Мемлекет басшысы.

Қасым-Жомарт Тоқаев жасанды ин-
теллект технологиясын кеңінен қолдану 
нәтижесінде пайда болатын мүмкіндіктерге 
тоқталды. Президент елімізде ЖИ-ді жан-
жақты енгізу шаралары, сондай-ақ өзбек 
әріптестермен бірге атқарылып жатқан 
жұмыстар жөнінде баяндады.

– Жасанды интеллект саласындағы 
серіктестікті одан әрі дамыту үшін 
аталған технологияны қолданудың 
бірыңғай стандарттарын әзірлеу керек. 
Орталық Азия мемлекеттерінде жа-
санды интеллектіні жауапкершілікпен 
пайдалану туралы декларацияның жо-
басын дайындауды ұсынамын. Құжат 
бірлескен цифрлық жобалар аясында 
мәлімет алмасқан кезде ашықтықты, 
сенім мен қауіпсіздікті қамтамасыз ету-
ге мүмкіндік береді. Осылайша, барлық 
қатысушының құқығы қорғалатынына 
кепіл болады, – деді ол.

бір жағынан су үнемдеудің анағұрлым 
сәтті тәжірибелерін кеңінен тарату үшін 
қажет. Алдағы уақытта халықаралық 
стандарттарға сәйкес Орталық Азияның 
суды пайдалану жөніндегі негіздемелік 
конвенциясын қабылдауды ойластыруға 
болады. Мұндай құжат саладағы 
бірыңғай жұмыс қағидаттарын бекітіп, 
ықтимал қарама-қайшылықтардың ал-
дын алуға мүмкіндік береді. Келесі 
жылы сәуір айында Астанада Өңірлік 
экологиялық саммитімен қатар өтетін 
Халықаралық Аралды құтқару қорына 
мүше мемлекеттер басшыларының 
жиынында осы тақырыпқа оралып, 
ұсыныстарды талқылай аламыз. Сіздер 
аталған іс-шараларға белсенді қатысады 
деп сенемін, – деді Мемлекет басшысы.

Қасым-Жомарт Тоқаевтың пікірінше, 
мәдени-гуманитарлық байланыстарды 
нығайту өңір елдері үшін негізгі басымдық 
саналады. Мемлекет басшысы Өзбекстан 
Президентін Самарқанд қаласында 
ЮНЕСКО-ның Бас конференциясын табы-
сты өткізуімен құттықтады.

Президент ортақ тарихи-мәдени мұраны 
сақтаудың, ұлттық қолөнерді насихаттау 
және тұрақты түрде бірлескен іс-шаралар 
ұйымдастырудың маңызына назар аудар-
ды. Кинематография саласында, сондай-
ақ заманауи туристік кластерлер құру және 
жаңа технологияларды пайдалану арқылы 
Ұлы Жібек жолының мұрасын дәріптеуде 
біршама іс тындыруға болады.

– Осы салада барынша белсенді 
әрекет етіп, туризм саясатын өзара тиімді 
үйлестіретін уақыт жетті деп ойлаймын. 
Бұған дейін бүкіл өңірге ортақ туристік 
бағдарларды дамыту туралы ұсыныс 
айтылған еді. Біз мұндай бастамаларды 
қолдаймыз. Бұдан бөлек, Орталық Азияның 
біртұтас туристік брендін ілгерілетуде 
пәрменді шаралар қабылдауды ұсынамыз. 
Туризм саласындағы ынтымақтастық ту-
ралы келісім және Орталық Азия елдерінің 
бірыңғай туристік кеңістігін қалыптастыру 
аталған саладағы байланыстарымызды 
жандандыруға құқықтық негіз бола алады, 
– деді Президент.

Саммитте Өзбекстан Президенті Шав-
кат Мирзиёев, Түрікменстан Президенті 
Сердар Бердімұхамедов, Тәжікстан 
Президенті Эмомали Рахмон, Қырғызстан 
Президенті Садыр Жапаров және 
Әзербайжан Президенті Ильхам Әлиев 
сөз сөйледі. Сонымен қатар БҰҰ Бас хат-
шысы Антониу Гутерриш бейнеүндеу жол-
дады.

Орталық Азия мемлекеттері 
басшыларының VII Консультативтік 
кездесуінің қорытындысы бойынша пре-
зиденттер мынадай құжаттарға қол қойды:

1. Орталық Азия мемлекеттері басшы-
ларының VII Консультативтік кездесуінің 
қорытындысы бойынша бірлескен 
мәлімдемесі;

2. Орталық Азия мемлекеттері басшы-
ларының 2027-2028 жылдар аралығында 
БҰҰ Қауіпсіздік Кеңесінің тұрақты емес 
мүшелігіне Қырғыз Республикасының кан-
дидатурасын ұсыну бойынша БҰҰ-ға мүше 
елдерге үндеуі;

3. Әзербайжанды Орталық Азия мемле-
кеттері басшыларының VII Консультативтік 
кездесуінің толық құқылы қатысушысы деп 
тану туралы шешім.

Орталық Азия мемлекеттері 
басшыларының бірлескен мәлімдемесіне 
сәйкес мынадай құжаттар қабылданды:

1. Орталық Азиядағы өңірлік қауіпсіздік, 
тұрақтылық және орнықты даму 
тұжырымдамасы;

2. Орталық Азиядағы қауіпсіздік тәуекел-
дері мен олардың алдын алудың 2026-
2028 жылдарға арналған тізбесі.

– Бір-бірін қайталайтын тексерістерден, 
шекарадан өту кезіндегі шектен тыс 
бюрократиялық рәсімдерден арылу 
үшін Жүкті тасымалдаудың бірыңғай 
электрондық жүйесін енгізу мәселесін 

Президенттің айтуынша, өңір үшін су 
қауіпсіздігі мәселесі аса өзекті.

– Соңғы бес жылда елдеріміз су 
саясатына қатысты ұстанымдарын 
жаңғыртты. Су проблематикасының 
трансшекаралық сипатын ескере 
отырып, салалық стратегиямызды 
үйлестіру маңызды деп санаймын. Бұл 

Қасым-Жомарт Тоқаев Ташкенттегі Ис-
лам өркениеті орталығынан алған әсерімен 
бөлісіп, Шавкат Мирзиёевтің аталған 
мекемені ғылыми-зерттеу жұмыстары 
жүргізілетін ортақ алаңға айналдыру 
жөніндегі бастамасын қолдады.

– Ұлттық үйлестірушілер кеңесі 
бекітілгеннен бері бұл алаң тиімділігін 
көрсетті. Кеңестің рөлін күшейтетін 
уақыт келді деп ойлаймын. Ол 
уағдаластықтардың орындалу-
ын бақылаумен шектелмей, өңірді 
дамытудың стратегиялық вектор-
ларын әзірлеумен айналысуы ке-
рек. Өзбекстан Президенті Шав-
кат Мирзиёевтің осы форматтың 
институционалдық негізін күшейтуге 
қатысты ұсынысын қуаттаймын. 
Бұл мәселелерді жұмыс тәртібінде 
талқылап, тиісті бастамаларды 
бекітуге болады деп ойлаймын. 
Орталық Азия сараптамалық фору-
мын өңірлік ықпалдастық жүйесіне 
қосуды ұсынамын. Соның нәтижесінде 
форум зерттеу жүргізетін және 
бірыңғай тәсілдер қалыптастыратын 
негізгі платформаға айнала алады, – 
деді Мемлекет басшысы.

Жетісу облысының әкімі Бейбіт 
Исабаев Ауылшаруашылығы 
қызметкерлері күніне орай осы 
саланың бірқатар мамандарына 
мемлекеттік марапаттар тап-
сырды. Атап айтқанда, осы күні 
механик, трактор жүргізушісі, 
малшы, шаруа қожалықтарының 
жұмысшылары сияқты 7 еңбек 
адамы құрметке ие болды, - 
деп хабарлайды Жетісу облысы 
әкімінің баспасөз қызметі.

Жиынға келген мамандар-
ды кәсіби мерекелерімен 
құттықтаған Бейбіт Исабаев 
өз сөзінде аграрлық салаға 
көрсетіліп отырған қолдауларға, 
Президенттің қатысуымен өткен 
Агрофорумда айтылған мақсат-
міндеттерге қысқаша тоқталды:

- Бұл мереке өмірін 
а у ы л ш а р у а ш ы л ы ғ ы м е н 
тығыз байланыстырған еңбек 
адамдарының қажырлы 
қызметіне көрсетілген құрмет 
деп білеміз. Мемлекет басшы-
сы Агрофорумда фермерлерді 
қолдау, су үнемдеу техно-
логияларын енгізу, заңсыз 
алынған және игерілмей бос 
жатқан жерлерді қайтару, 
агроөнеркәсіп кешенін циф-
рландыру, өнімді терең өңдеп, 
халықаралық нарыққа шығару 
және басқа да секторларды 
дамыту туралы кеңінен айтты. 
Біз облыста осы бағыттар бой-
ынша тиісті жұмыстар жүргізіп 
келеміз. Агросубъектілерді 
қолдауға мемлекет тара-
пынан биыл 64 млрд. теңге 
қарастырылды. Осындай 
қолдаудың нәтижесінде өңірде 
ауылшаруашылығы өнімдерінің 
шикізатын өңдеу үлесі 68% 
жетті, - деп атап өткен өңір бас-
шысы бүгінгі беріліп отырған 
марапат азаматтардың адал 
еңбегі мен маңдай теріне деген 
лайықты баға екенін жеткізді.

Осы жиында ІІІ дәрежелі 
«Еңбек даңқы» ордені Кербұлақ 
ауданынан «Нұрқадам»  ша-
руа қожалығының трак-
тор жүргізушісі Жалғас 
Бегімбетовке, Ақсу ауданы-
нан «Құндақбаев»  шаруа 
қожалығының малшысы Талғат 
Құндақбаевқа, «Құрмет» ордені 
сарқандық «СЗЦ Алмалы» 
ЖШС шаруа қожалығының 
жұмысшысы Ерлан Блескелди-
нов пен «Душкин СН» шаруа 
қожалығының басшысы Сергей 
Душкинге, «Ерен еңбегі үшін» 
медалі Көксу ауданынан «Мыр-
захан» ШҚ жұмысшысы Асқар 
Өмірбековке,  Ескелді ауда-
нынан еңбек ардагері, зейнет-
кер Өмірсерік Мырзахметовке, 

Жетісу облысында ауылшаруашылығы өнімдерін өңдеу саласында 
123 кәсіпорын жұмыс істейді. 2025 жылдың басынан бері 74,2 млрд. 
теңгенің азық-түлік өнімі өндірілді. Жалпы, өңірде өндірілген өнімді 
қайта өңдеу көлемі 68%-ға жетті, – деп хабарлайды Жетісу облысы 
әкімінің баспасөз қызметі.

Облыстық ауылшаруашылығы басқармасының мәліметіне қарағанда, 
биыл ауылшаруашылығы дақылдарының жалпы егіс алқабы 500,0 мың 
гектар болған. Бұл ретте қант қызылшасын дамытуға ерекше көңіл 
бөлінуде. Облыс құрылғаннан бері тәтті түбірдің егіс алқабы 2022 жылғы 
4,2 мың гектардан биыл 12,2 мың гектарға дейін үш есеге жуық ұлғайған.

Өткен жылы өңірде қант қызылшасынан рекордтық өнім алынып, 
жалпы түсім 630 мың тоннаға жетті. Сонымен қатар 2023 жылы үш 
жыл тоқтап тұрған Ақсу қант зауыты толық жаңғыртудан өткізіліп, іске 
қосылды. Бұдан бөлек, 60 млн еуро инвестиция тартылып, Көксу қант 
зауытының жылдық қуатын 500 мың тоннаға ұлғайту жобасы жүзеге 
асырылуда. Сондай-ақ, ұзақ уақыт жұмысы тоқтап тұрған «Жетісу Ма-
жико» агрокешені қайта іске қосылып, майлы дақылдарды қайта өңдеу 
кәсіпорны жұмысын жандандырды. Кәсіпорынның қуаттылығы 100 мың 
тоннаға дейін шикізат өңдеуге мүмкіндік береді.

Қазіргі кезде өңірде қант қызылшасынан басқа дақылдарды жинау 
толық аяқталды. 284,9 мың гектар дәнді дақылдың 771,9 мың тоннасы 
бастырылды. 106,5 мың гектар майлы дақылдан 233,7 мың тонна өнім 
алынды. Егілген 15,2 мың гектар картоп пен көкөніс-бақша дақылдарынан 
404,8 мың тонна өнім жиналды. Бүгінде қант қызылшасының 11,4 мың 
гектары, яғни 93,9%-ы жиналып, 452,2 мың тонна өнім алынған.

Ауылшаруашылығы басқармасының мәліметіне сүйенсек, жыл басы-
нан бері агроөнеркәсіптік кешенге (АӨК) 20 млрд теңгеден астам инве-
стиция тартылды, оның ішінде азық-түлік өнімдерін өндіру саласы да 
бар. Жалпы алғанда, 2025–2027 жылдарға арналған Инвестициялық 
жобалар картасы аясында өңірдің АӨК саласында жалпы құны 94,4 
млрд теңге болатын 23 инвестициялық жобаны іске асыру жоспарла-
нуда. Оның ішінде биыл ылғал үнемдеу технологиясы бойынша 6 жоба 
жүзеге асырылуда:

- Өңірде бұрын айналымнан шығып қалған суармалы жерлерді қайта 
айналымға енгізу жұмыстары жүргізілуде, ирригациялық желілерді 
қалпына келтірудің 6 жобасы іске асырылып жатыр. Соның нәтижесінде 
23,2 мың гектар суармалы жерді қалпына келтіру және 5,3 мың гектар 
жаңа жерді айналымға қосу жоспарланған. Бұдан бөлек, су ресурстарын 
үнемдеу мақсатында ылғал үнемдеу технологияларын кеңінен қолдану 
жұмыстары жүргізілуде. Биыл мұндай технологияны енгізу аумағын 
55,2 мың гектарға жеткізу межеленіп отыр. Бүгінде оның көлемі 36,1 
мың гектарға жетті, соның ішінде тамшылатып суару – 14,1 мың гектар, 
жаңбырлатып суару – 22 мың гектар, – деді облыстық ауылшаруашылығы 
басқармасының басшысы Нұрдәулет Кененбаев.

Атап өтсек, Жетісу облысы құрылғаннан бері атқарылған жұмыстардың 
нәтижесінде пайдаланылмай жатқан 1,3 млн гектар жер анықталған. 
Оның 712 мың гектары қайта айналымға енгізілді, ал 600,4 мың гектары 
мемлекет меншігіне қайтарылды. Мемлекеттік меншікке қайтарылған 
жайылымдық жерлердің 151,7 мың гектары елді мекендердегі жеке 
аулалардың мал жайылымы үшін берілді, ал 269,2 мың гектары конкурс 
арқылы таратылды. Қалған 179,5 мың гектар жерді айналымға енгізу 
жұмыстары келесі жылдың бірінші жартысында аяқталмақ.

Жалпы мал шаруашылығы бойынша айтатын болсақ, жыл басы-
нан бері мал басы 2,6 млн. басқа жетті. Нарықты ет, сүт өнімдерімен 
қамтамасыз ету мақсатында өңірде 27,7 мың басқа арналған 71 
бордақылау алаңы, 8,3 мың басқа арналған 35 тауарлы сүт фермасы 
жұмыс істейді. Сонымен қатар үш ірі тауарлы сүт фермасы 2 млрд. теңге 
инвестция тарта отырып, 1190 басқа дейін кеңейтілді.

Ветеринария саласы да назардан тыс қалған жоқ. Облыс құрылғанға 
дейін 34 ветпункт болса, құрылғаннан бері тағы 67 жаңа ветеринариялық 
нысан пайдалануға берілді. Келесі жылы 16 нысан салу жоспарланып 
отыр, соның нәтижесінде ауылдық округтер ветеринарлық нысандармен 
толық қамтылады.

Жалпы, биыл Жетісу облысында ауылшаруашылығы саласын 
қолдауға 64 млрд теңге қарастырылған. Оның ішінде субсидиялар, 
жеңілдетілген несиелер және техниканы лизингке алу қаражаты бар. 
Соның 10 млрд. теңгесі «Кең дала» бағдарламасы аясында бөлінген. Ал 
2025 жылдың қаңтар-қазан айларында ауылшаруашылығының жалпы 
өнім көлемі 403,6 млрд теңгені құрады.

ЖЕТІСУ ОБЛЫСЫ ӘКІМІНІҢ БАСПАСӨЗ ҚЫЗМЕТІ.

"Заң және тәртіп" тұжырым-
дамасы аясында Жетісу облы-
сы полиция департаментінің 
патрульдік полиция батальоны 
қызметкерлері 2025 жылдың 
он айында жол қозғалысы 
қауіпсіздігін қамтамасыз ету бой-
ынша ауқымды жұмыс жүргізді.

Бақылау және қадағалау функ-
цияларын іске асыра отырып, 
полицейлер 38 мыңнан астам 
жол қозғалысы ережесін бұзу 
фактілерін тіркеді. Олардың 
ішінде адам өміріне тікелей 
қауіп төндіретін аса ауыр құқық 
бұзушылықтар да бар. Есептік 
кезеңде жол-көлік оқиғаларының 
негізгі себептеріне айналатын 
өрескел бұзушылықтарға ерекше 
назар аударылды.

Соның ішінде:
143 жүргізуші мас күйінде көлік 

басқарған — бұл әр жағдайда жол 
қатысушылары үшін тікелей қауіп 
төндіреді;

21 мыңнан астам жүргізуші 
жылдамдық режимін асырып кет-
кен;

118 жүргізуші қарсы бағыттағы 

ҚАСЫМ-ЖОМАРТ ТОҚАЕВ ПЕН АЛАР КАРИС 
ҚАЗАҚСТАН-ЭСТОНИЯ БИЗНЕС ФОРУМЫНДА СӨЗ 

СӨЙЛЕДІ
Мемлекет басшы-

сы Қазақстан мен 
Эстонияның іскерлік топ 
өкілдері қатысып жатқан 
бизнес-форум сауда және 
инвестиция саласындағы 
екіжақты ықпалдастықты 
жандандыруға септігін 
тигізетініне сенім білдірді.

Қ а с ы м - Ж о м а р т 
Тоқаев көлік-логистика, 
цифрландыру, ауыл 
ш а р у а ш ы л ы ғ ы , 
өнеркәсіп, қаржы 
және білім беру 
салаларындағы өзара 
тиімді серіктестіктің 
п е р с п е к т и в т і 
бағыттарына тоқталды. 
Сондай-ақ елімізде 
эстониялық бизнестің 
кеңеюіне жан-жақты 
қолдау білдіруге дайын 
екенін растады.

Жиында Эстония 
Президенті Алар Карис 
те сөз сөйледі.

Бизнес-форум аясын-
да екі ел компаниялары 
жалпы құны 517 милли-
он доллардан асатын 11 
коммерциялық құжатқа 
қол қойды.

ЖЕТІСУДА ПАТРУЛЬДІК ПОЛИЦИЯ ЖОЛ ТӘРТІБІН 
САҚТАУ МӘСЕЛЕСІНЕ НАЗАР АУДАРДЫ

қозғалыс жолағына шыққан — ең 
қауіпті бұзушылықтардың бірі;

2 мыңнан астам жүргізуші көлік 
жүргізу кезінде мобильдік теле-
фон қолданған;

3 мыңнан астам жаяу жүргінші 
жол ережелерін елемеген.

Полиция кез келген заң 
бұзушылық үшін жауапкершіліктің 
бұлтартпайтынын еске салады. 
Жол қозғалысы ережелері — тек 
қағида емес, олар адам өмірін 
қорғау мақсатында енгізілген та-
лаптар.

Құқық қорғау органда-
ры жүргізушілер мен жаяу 
жүргіншілерді жауапкершілікке, 
мұқияттылыққа және белгіленген 
нормаларды қатаң сақтауға 
шақырады. Тек ортақ тәртіп пен 
жоғары мәдениет арқылы жол-
көлік оқиғаларын азайтып, адам 
өмірін сақтап қалуға болады.

Дереккөз: ҚР Ішкі істер 
министрлігінің ресми ақпарат ре-
сурсы 

Жетісуда патрульдік полиция 
жол тәртібін сақтау мәселесіне 
назар аударды

БЕЙБІТ ИСАБАЕВ ЖЕТІСУЛЫҚ АУЫЛШАРУАШЫЛЫҒЫ 
ҚЫЗМЕТКЕРЛЕРІНЕ МЕМЛЕКЕТТІК НАГРАДАЛАР ТАПСЫРДЫ

Қаратал ауданынан «Опытное» 
АШӨК-нің механигі Родион Лиге 
берілді.

Марапатталушылар аты-
нан сөз алған «Мырзахан» ШҚ 
жұмысшысы Асқар Өмірбеков 
осы салада 25 жылдан бері еңбек 
етіп келе жатқанын тілге тиек етті. 
Оның айтуынша, шаруашылық 
малшылықпен және егіншілікпен 
айналысады. Жұмысшылардың 
жалақысы, тұрмыс жағдайы 
жақсы екенін айтқан А. Өмірбеков 
өзіне көрсетілген құрмет үшін 
ризашылығын білдірді.

Ал, «Душкин СН» шаруа 
қожалығының басшысы Сергей 
Душкин – егін шаруашылығында 
елеулі жетістікке жеткен 
фермерлердің бірі. Оның ай-
туынша, алдағы уақытта 
шаруашылыққа тамшылатып 
суару технологиясын енгізу жо-
спары бар.

- Бізге, яғни ауылшаруашылығы 
қызметкерлеріне мемле-
кет тарапынан субсидия, 
жеңілдетілген бағада жанар-
жағармай, басқа да қолдау ша-
ралары тұрақты көрсетіледі. 
Ол шаруашылықтарға үлкен 
мүмкіндіктер беріп отыр. Біз 
жастардың ауылдан кетпеуіне 
жағдай жасап, оларға жұмыс 
беріп, барынша қолдауға тыры-
сып келеміз. Алдағы уақытта 
да ауылдық жерлерді дамытуға 
үлес қоса береміз, - деді ол.

«Опытное» АШӨК-нің механигі 
Родион Ли 45 жылдан бері ауыл 

шаруашылығы саласында жұмыс 
істеп келеді.

- Еңбек жолымды механизатор 
болып бастадым. Ұзақ жылдан 
бері шаруашылықта механикпін. 
Барлық техниканы жөндейміз, 
олардың егін егуден өнім жинауға 
дейінгі кезеңде үзіліссіз қалыпты 
жұмыс істеуін қамтамасыз 
етеміз. Қазіргі жастарға айтарым, 
адам өз жұмысын жақсы көріп 
істесе, жұмыс та оған қиындық 
туғызбайды, махаббатпен 
атқарылған іс әрқашан жемісті 
болады, - дейді Р.Ли.

Еске салсақ, бұған дейін 
ауылшаруашылығы саласын 
дамытуға қосқан елеулі үлесі 
үшін Көксу қант зауытының ди-
ректоры Алтынбек Абатов биыл 
елімізде тұңғыш рет беріліп 
отырған «Қазақстанның аграрлық 
саласының еңбек сіңірген 
қайраткері» атағын, Алакөл ау-
данынан табыншы Жасқайрат 
Қамизанов  ІІІ дәрежелі «Еңбек 
Даңқы» орденін Президенттің 
қолынан алған болатын.

Атап өтсек, жыл басынан бері 
облыста 74,2 млрд теңгенің 
азық-түлік өнімі өндірілген. Ал 
ауылшаруашылығының жалпы 
өнімі 403,6 млрд. теңгені құрап 
отыр.

ЖЕТІСУ ОБЛЫСЫ ӘКІМІНІҢ 
БАСПАСӨЗ ҚЫЗМЕТІ.

Фотограф: 
Александр Склабовский

ЖЕТІСУ ОБЛЫСЫНДА ӨНДІРІЛГЕН 
ӨНІМДІ ӨҢДЕУ КӨЛЕМІ 68%-ҒА ЖЕТТІ

АУЫЛШАРУАШЫЛЫҒЫ

«Таза Қазақстан» республикалық 
акциясы аясында аудан көлемінде 
күзгі санитарлық-тазалық жұмыстары 
қарқынды түрде жүргізіліп келеді. 

Жастармен кездесуінде:
- "Айналамызды жинау, ағаш отырғызу 

арқылы біз жайлы да таза қоршаған орта 
қалыптастырамыз. Барлық аула мен 
көшені, саябақ пен алаңқайды ұқыпты 
ұстау – өз қолымызда. Тазалық пен тәртіп 
– дұрыс өмір салтын ұстанудың басты 
көрінісі", – деді Мемлекет басшысы. 

Аудан бойынша биылғы жылға 12 000 
түп ағаш отырғызу жоспарланса, оның 
ішінде 1500 түбі ұылқан жапырақты 
ағаштар, қалғаны кәдімгі жапырақты 
қарағаштан бастап, жеміс ағаштары т.б.  

Аптаның дүйсенбі күні аудан әкімінің 
аппарат жиынында «Аудандық тұрғын 
үй коммуналдық шаруашылығы, жо-
лаушылар көлігі, автомобиль жолдары 
жене тұрғын үй инспекциясы бөлімі» 
мемлекеттік мекемесінің басшысы       
Мадияр Нұрахметов есеп беріп, жоспар 
әлі толық орындалмай тұрғанын айтты. 
Жоспарды аяқтамаған округ әкімдерін 

АСАР - АУЫЛ БЕРЕКЕСІНІҢ 
КӨРІНІСІ

тұрғызып, ағаш отырғызу уақыты 
аяқталып қалғанын ескертіп, жылдамда-
тып бітіруді тапсырған.

Ауылдарды абаттандыру мақсатында 
ағаштар отырғызу осы апта қарқынды 
жалғасын тауып келеді.

Атап айтқанда, Есеболатов ауылын-
да ер азаматтар ерікті түрде жаңадан 
салынып жатқан мәдениет үйімен 
біріктірілген спорт кешеніне барып, асар 
ұйымдастырып,  келесі жылы бұйыртса 
балаларымыздың жаттығатын жері,- деп 
бір ауыздан қолдап, бір күндерін арнап, 
құрылыс жұмысына болмаса да айна-
ласын тазартып, ағаш егу, абаттандыру 
жұмысын жасап жатыр. 

Асарға келе алмағандар, қаладағылар 
мен басқа жұмыстармен даладағылар  
қолдарынан келгенше қаржылай 
көмектесіп, жұмыс жасап жатқандарға 
дем беруде. ауыл аналары үйлерінен 
ыстық нандарын пісіріп алып келіп, жұмыс 
басында шайларын беріп көмектесуде. 
Міне ауыл бірлігі деген осы емес пе.

Ербол ӘБДІКӘРІМҰЛЫ.

6 қараша 2025 жылы Жетісу 
облысының прокуроры Бауыр-
жан Альбертұлы Жұмақанов 
Ақсу ауданына жұмыс сапа-
рымен келді. Сапардың негізгі 
мақсаты – «Заң мен Тәртіп» 
тұжырымдамасын жүзеге асы-
ру, тұрғындардың құқықтық 
мәдениетін арттыру және өңірдегі 
өзекті мәселелермен танысып, 
зерделеу болды.

Алдымен облыс прокуро-
ры аудан активімен және 
тұрғындармен кездесу өткізіп, 
өңірдің әлеуметтік-экономикалық 
дамуы, құқықтық тәртіпті сақтау, 
қоғамдық қауіпсіздік пен жергілікті 
атқарушы органдар жұмысының 
ашықтығы туралы ой бөлісті. 
Тұрғындар өздерін толғандырған 
мәселелерді жеткізіп, проку-
рор тарапынан тиісті жауап-
тар мен түсініктемелер алды. 
Кездесуден соң облыс проку-
роры аудан тұрғындарын жеке 
қабылдап, олардың өтініштері 
мен сұрақтарын тыңдады. Әрбір 
мәселе бойынша заң аясында 
толық түсіндіру беріліп, бірқатар 
өтініштерді шешу үшін жауап-
ты мекемелерге тапсырмалар 
жүктелді.

Сапар одан әрі Қ.И.Сәтбаев 
атындағы орта мектеп-
гимназиясында жалғасты.            
Бауыржан  Альбертұлы жақында 
жөндеуден өткен мектептің 
ішкі жағдайымен танысты. 
Жаңартылған кабинеттерді ара-
лап, оқу үдерісіне жасалған 
жағдайларды көрді. Сонымен 
қатар оқушылардың жеткен 
жетістіктерімен танысып, робо-
тотехника бағыты бойынша жа-
салып жатқан жобаларды көріп, 

АҚСУ АУДАНЫНА ОБЛЫС ПРОКУРОРЫНЫҢ ЖҰМЫС САПАРЫ 

жасанды интеллектті білім беру 
саласына енгізудің маңыздылығы 
жөнінде сөз қозғады. Жаңа тех-
нологияларды меңгеруге құштар 
жасөспірімдермен пікір алма-
сып, олардың ой-армандарын 
тыңдады. Сапар барысында про-
курор бастауыш сыныпқа кіріп, 
бүлдіршіндермен емен-жарқын 
тілдесті. Оқушыларға оқуда 
жетістіктерге жету үшін, ең алды-
мен тәртіп қажеттігін жеткізді.  Со-
нымен қатар білім беру ортасының 
қауіпсіздігі мен сапасына ерекше 
назар аударды.

Мектептегі кездесуден кейін 
прокурор І.Жансүгіров ауылында 
құрылысы жүріп жатқан 60 пәтерлі 
тұрғын үйдің құрылыс алаңында 
болды. Әлеуметтік нысанның 
уақтылы әрі сапалы аяқталуы 
тұрғындардың тұрмыс жағдайына 

тікелей әсер ететінін айтып, 
құрылысқа жауапты мекемелерге 
нақты тапсырмалар берді. Со-
нымен қатар баспана кезегіндегі 
азаматтардың құқықтарын сақтау 
және құжаттарды рәсімдеудің 
ашық жүргізілуі маңызды екені 
атап өтілді.

Сапар аясында Бауыржан 
Жұмақанов Ақсу қант зауытына 
барып, өндірістік үдерістермен 
және жұмысшылардың еңбек 
жағдайымен танысты. Мемлекет 
басшысы жариялаған биылғы  
«Жұмысшы мамандықтар жылы» 
шеңберінде еңбекті қорғау, 
жалақы, әлеуметтік кепілдіктер 
және маусымаралық жұмыспен 
қамту мәселелері талқыланды. 
Қант зауытының жай күйімен та-
нысты. 

М.ШЫНДӘУЛЕТ.

«Қапал орман шаруашылығы» 
КММ-де өрт қауіпті маусымның 
аяқталуы және орман 
қызметкерлері күніне арналған 
салтанатты шара өтті

Жақында Қапал ауылында 
«Қапал орман шаруашылығы» 
коммуналдық мемлекеттік 
мекемесінде өрт қауіпті 
маусымның сәтті аяқталуы 
және орман шаруашылығы 
қызметкерлерінің кәсіби 
мерекесіне арналған салтанатты 
жиын ұйымдастырылды. Шараға 
аудан, ауыл әкімшіліктерінің 
басшылары, мемлекеттік орган-
дар өкілдері, ардагерлер, ме-
кеме қызметкерлері мен ауыл 
тұрғындары қатысты.

Салтанатты жиынның ашы-
луында мекеме директоры Үсен 
Сабырбеков қатысушыларды 
құттықтап, орман шаруашылығы 
ұжымының жыл бойғы атқарған 
жұмыстары мен жетістіктерін 
баяндап өтті. Оның айтуынша, 
мекеменің жалпы аумағы – 33 
677 гектар, оның ішінде 13 903 
гектар орман алқабы. Қызметте 
49 адам жұмыс істейді, оның 24-і 
орман күзеті. Биылғы маусымда 
техникалық база жаңартылып, 
өрттің алдын алу бағытында 
ауқымды жұмыстар жүргізілді.

2025 жылы орман аумағында 
өрт оқиғалары тіркелмегені 
ерекше атап өтіліп, бұл 
жетістік орманшылардың, 
ТЖ қызметкерлерінің, по-
лиция бөлімінің және ерікті 
жасақшылардың бірлескен 
еңбегінің нәтижесі екені айтыл-
ды. Сонымен қатар орманды 
жаңарту, ағаш отырғызу, үгіт - на-
сихат, рейдтік тексерулер, көшет 
өсіру және экологиялық тәрбиелеу 
бағытында айтар-лықтай жұмыстар 
атқарылғаны баяндалды.

Салтанатты жиында Әлтай  Елес-
баев, Қапал ауылының құрметті 
ақсақалы - Ақылбай     Тасбатыров, 
Ақсу ауданы полиция бөлімінің 
бастығы -     Дидар Базарбаев,  
Ақсу ауданының ТЖ бөлімінің бастығы 
- Талғат Зейнолданов, Қапал мәдениет 
үйінің директоры - Семсер Хамитов, 
Таулы аймақтардағы ауылдық 
округ әкімдері, Қапал ауылының 
имамы — Ерлан Мырзаханұлы 
және Қапал кәсіптік-техникалық 
колледжінің тәрбие жөніндегі 
орынбасары, аудандық мәслихат 
депутаты - Сандуғаш   Баянова сөз 
сөйлеп, орманшылардың еңбегіне 
жоғары баға берді.

Шара барысында бірқа-
тар қызметкерлер мен 
қоғам белсенділері орман 

шаруашылығын дамытуға қосқан 
еңбектері үшін құрмет грамотала-
рымен, төсбелгілермен және алғыс 
хаттармен марапатталды.

Ерекшелеп атап айтқанда: 
ІІ дәрежелі «Биоәртүрлікті 
сақтау ісіне қосқан үлесі үшін» 
төсбелгісімен – Қожабеков              
Ерлан Баймұхаметұлы, ІІ дәрежелі 
«Қазақстан орманын қорғаудағы 
мінсіз қызметі үшін» төсбелгісімен 
– Сыдыкова Айжан Маратқызы, 
ІІІ дәрежелі «Биоәртүрлікті 
сақтау ісіне қосқан үлесі үшін» 
төсбелгісімен – Усенов Абай 
Қожабергенұлы марапатталса, 
«Еңбек адамы» төсбелгісін Дар-
хан Жақсылықов пен Кәрімсейт           
Толымбеков кеудесіне тақты.

Салтанатты іс - шара жоғары 
деңгейде өтіп, орманшылардың 
қажырлы еңбегі лайықты 
бағаланды. Қатысушылар орманды 
қорғау мен сақтау – әр азаматтың 
борышы екенін атап өтті.

Шара соңында мекеме бас-
шысы Үсен Сабырбеков барша 
әріптестерге алғыс айтып, елдің 
табиғи байлығын келер ұрпаққа 
аман жеткізу жолындағы еңбекте 
табыс тіледі.

Гүлім ЖҰМАҒАЛИҚЫЗЫ.

Өрт қауіпті маусымның сәтті аяқталуы және орман 
шаруашылығы қызметкерлерінің кәсіби мерекесі

Жетісу облысында су тасқынына қарсы атқарылған іс-шаралардың 
нәтижесінде бүгінге дейін жалпы ұзындығы 2 км қорғаныс дамбыла-
ры салынып, жөнделді, 5,8 км. су бұру арналары мен арықтар орна-
тылып, 2,7 км. өзен және канал арналары механикалық тазартудан 
өтті, өзендердің 4 шақырымында тереңдету, арналарын түзеу және 
жағалауды нығайту жұмыстары жүргізілді. Бұл бағыттағы жұмыстар 
жалғасуда, - деп хабарлайды Жетісу облысы әкімінің баспасөз қызметі.

Облыстық төтенше жағдайлар департаментінің мәліметіне сәйкес, 
су тасқынының алдын алу жұмыстары облыстың даму жоспары мен 
2025 жылдың жазғы-күзгі инженерлік жұмыстарының жоспары ая-
сында атқарылуда. Қазіргі кезде Талдықорған қаласында «Үйтас» 
пен «Қаратал» саяжай қауымдастықтарының аралығында Қаратал 
өзенін механикалық тазалау, тереңдету, арнасын түзеу мен нығайту 
жұмыстары аяқталуға жақын. Сол сияқты Панфилов ауданы Сүптай 
ауылында Тышқан өзенінің арнасы нығайтылып жатыр. Сонымен қатар 
су тасқынының алдын алу бағытында жүзеге асырылу жоспарланған 
16 іс-шараның 8-і бүгінгі күнге аяқталған. Атап айтқанда, Сарқан 
ауданы Қарабөгет ауылында Лепсі, Көксу ауданында Быжы және 
Жарлыөзек өзендерінің жалпы ұзындығы 830 м арнасы түзетілді. Көксу 
ауданының Мұқаншы және Мұсабек ауылдарында 2,7 км. жуық су бұру 
каналдары тереңдетілді. Кербұлақ ауданы Сарыөзек ауылында 500 м 
су бұру каналы жайластырылды. Қаратал ауданы Көкдала ауылын-
да және Ақсу ауданы, Қапал ауылында су бұру каналдарының 2,5 км. 
жуығы тереңдетілді. Сол сияқты тағы 8 нысанда осындай жұмыстар 
жалғасуда. Бұл ретте өзен арналарын түзетіп, тереңдетумен қатар 
дамбы мен көпір орнату және жөндеу, су өткізу құрылыстарын жөндеу 
және өткізу қабілетін ұлғайту, магистралды каналдарды механикалық 
тазарту сияқты іс-шаралар атқарылып жатыр.

- Оған қоса жоспардан тыс Кербұлақ ауданы Шұбар ауылында Ке-
скентерек өзенінің арнасы түзетіліп, тереңдетілді. Талдықорғанда 
Балықты, Қаратал ауданы Тастөбе ауылында Қаратал өзендерінің 
жағалауларын нығайту мен арналарын механикалық таза-
лау жүргізілуде. Жалпы алғанда су тасқынына қарсы жүргізілген  
жұмыстардың арқасында өңірде ұзындығы 2 км. қорғаныс дамбыла-
ры салынып, жөнделді, 5,8 км. су бұру арналары мен арықтар ор-
натылып, 2,7 км. өзен және канал арналары механикалық тазарту-
дан өтті, 4 км-де тереңдету, өзен арналарын түзеу және жағалауды 
нығайту жұмыстары жүргізілді. Бұдан бөлек, санитарлық тазарту 
жұмыстары аясында 48 км канал, 71 км. арық және 1489 дана су өткізу 
құрылысы тазартылды. Мұндай жұмыстардың су тасқынының алдын 
алуда маңызы зор. Сондықтан осы бағыттағы жұмыстар жалғасады, 
- дейді  Жетісу облысы ТЖД Төтенше жағдайлардың алдын алу 
басқармасының бастығы Ринат Тазабеков.   

ЖЕТІСУ ОБЛЫСЫ ӘКІМІНІҢ БАСПАСӨЗ ҚЫЗМЕТІ.

ЖЕТІСУДА СУ ТАСҚЫНЫНА ҚАРСЫ ҚОРҒАНЫС 
ДАМБЫЛАРЫ САЛЫНЫП, ӨЗЕН АРНАЛАРЫ 

НЫҒАЙТЫЛУДА

ТЖ ПРОФИЛАКТИКАСЫ



АЌСУ ӨЊІРІ 4 бет21 қараша 2025 жыл АЌСУ ӨЊІРІ
ҚАСЫМБЕКОВА ТӨЛЕУХАН ҚАСЫМБЕКҚЫЗЫНА – 70 ЖЫЛ!

Ел тәуелсіздігі жолында тер төгіп, туған 
өңірінің өркендеуіне өлшеусіз үлес қосқан 
тұлғаларымыздың тағылымды өмірі – 
кейінгі ұрпаққа үлгі. Осындай елге ет-
кен еңбегімен, адал қызметімен абырой 
биігінен көрінген ардақты жанның бірі – 
Қасымбекова Төлеухан Қасымбекқызы.

Биыл мерейлі 70 жасқа толып отырған 
қадірлі әріптесімізге Ақсу ауданының 
ардагерлері, яғни кезіндегі қатарлас, 
қызметтестері атынан ақжарма тілегімізді 
арнап, өнегелі ғұмыр жолына тағзым 
етеміз.

1955 жылы Ақсу ауданының Қызылағаш 
ауылында дүниеге келген Төлеухан 
Қасымбекқызы бала кезден талапты, 
ізденімпаз болып өсті. Ы.Алтынсарин 
атындағы мектепті аяқтап, кейін 
Қарағанды кооперативтік институтын-
да «бухгалтер-экономист» мамандығын 
меңгеруі – туған жерден түлеп ұшқан 
тұлғаның еңбек жолындағы алғашқы 
баспалдақтың нығая түсуіне негіз болды.

сайланып, халық аманатын адал 
атқарды. Сайлаушылардың өтініштері 
мен әлеуметтік мәселелерді шешуде 
табандылық танытып, көптеген тозған 
нысандардың жөнделуіне, ауыл аралық 
жолдардың реттелуіне, су мәселелерінің 
шешім табуына мұрындық болды.

«Нұр Отан» партиясының съездеріне, 
Қазақстан еңбеккер әйелдерінің 
конгресіне, еліміздің әйелдер съезіне, 
Қазақстан Почтасының 15-ші съезіне 
делегат болуы – оның қоғамдық 
белсенділігінің биік бағасы. «Еңбек 
құрметі – ел құрметі» десек, Қасымбекова 
Төлеухан Қасымбекқызы қызмет жо-
лында ҚР мерекелік медальдарымен, 
«Қазпошта» АҚ-ның «Құрметті байланыс-
шысы» төсбелгісімен, ҚР Президентінің 
Алғыс хатымен, облыс және аудан 
әкімдерінің құрмет грамоталарымен ма-
рапатталды.

Есімі Ақсу ауданының «Құрмет 
кітабына» және «Қазақ жерінің зиялы 

Сарқанға өткізіліп кетуіне жол бермеді. 
Әр деңгейдегі басшылармен кездесіп, 
дәлелдеп, сұраныс жолдап, нәтижесінде 
филиал қайта қайтарылды.

Ғимаратты толық жөндеп, жаңа кад-
рлар жинақтап, материалдық базасын 
жоқтан құрып, аудан тұрғындарына қызмет 
көрсетуді жолға қойды. Филиалдың қайта 
ашылу салтанатына Республикалық 
Халық банкі төрағасының өзі қатысып, 
ризашылығын білдіруі – атқарылған 
еңбектің өлшемі.

Сонымен қатар, ол, пошта саласын өрге 
сүйреген басшы. 2000 жылдан бастап 17 
жыл бойы аудандық пошта бөлімшесін 
басқаруы – Төлеухан Қасымбекқызының 
еңбек жолындағы ең жарқын кезеңнің 
бірі. Ол басшылық еткен жылдары пошта 
ғимараты толық жаңартылып, заманауи 
құрал-жабдықтармен, жаңа техникалармен 
жабдықталды. Арасан, Егінсу, Қызылағаш 
ауылдарында жаңа пошта бөлімшелерін 
салуға қол жеткізуі – аудан тұрғындары 
үшін үлкен игілік болды.

Халыққа қызмет көрсетудің заманауи 
тәсілдері енгізіліп, бөлімшенің жұмысы об-
лыстан үнемі жоғары бағаланып отырды. 
Оның басшылығындағы ұжым облыстық 
рейтингілерде жүлделі орындардан 
түспеді.

Сонымен қатар қоғамдық қызметтің 
көшбасшысы бола білген Төлеухан 
Қасымбекқызы аудан мен облыстың 
қоғамдық - саяси өміріне де белсенді 
араласты. Екі рет аудандық және 
облыстық мәслихат депутаты болып 

азаматтары» еңбегіне енгізілгені, Ақсу 
ауданының «Құрметті азаматы» болуы 
– оның ел алдындағы еңбегінің мәңгілік 
белгісі. Бұл еңбектегі жетістіктері бол-
са, Төлеухан Қасымбекқызы отбасының 
берекесі, ұрпақтың ұйытқысы болған – аб-
зал ана, ардақты әже, адал жар. Ағайын 
- туыстың бірлігін бекемдеп, ұрпағына 
тәрбиенің ізгі үлгісін көрсеткен жан. Оның 
өнегелі тәрбиесін көрген перзенттері 
бүгінде өз ортасында беделді азамат 
ретінде танылған ардақты тұлғаға. 

Ендеше, Құрметті Төлеухан 
Қасымбекқызы!

Сізді Ақсу өңірінің ардагерлерлері, сол 
заманда қатар қызмет еткен әріптестеріңіз 
атынан мерейлі 70 жылдық торқалы 
тойыңызбен шын жүректен құттықтаймыз!

Сіздің саналы ғұмыр жолыңыз – 
қажырлы еңбекке, әділдікке, адалдыққа, 
туған жерге деген шынайы сүйіспеншілікке 
негізделген.

Сіздей еңбек майталмандары – елдің 
еңсесін көтеріп, заманның ауыртпалығын 
жеңілдеткен, жас буынға бағыт - бағдар 
берген парасат иелері. Жаратқан Алла 
ұзақ ғұмыр, мықты денсаулық, береке - 
бірлік, әулетіңізге амандық нәсіп етсін!

Туған еліңізге сыйлаған өлшеусіз 
еңбегіңіз ел есінде мәңгі сақталсын!

Мерей жасыңыз құтты болсын!
ІЗГІ ТІЛЕКПЕН:

О.ИСАНОВА,
Ж.ҚАСЫМЖАНОВА, 

Д.ӘБДЫҚАЛЫҚОВА, 
К.ДӘУЛЕТБЕКОВА.

АРДАҚТЫ АБЗАЛ АНА, 
ЕЛІНІҢ ЖАНАШЫРЫ

Еңбекке ерте араласқан жас маман Ақсу 
аудандық тұтынушылар қоғамындағы 
есепші - экономист қызметінен бастап, 
тәжірибе мен білімін ұдайы жетілдіріп от-
ырды. Іске тиянақтылығы, жауапкершілігі, 
талапшылдығы оны көп ұзамай аудандық 
деңгейдегі маңызды қызметтерге алып 
келді.

Алдымен білім саласын жүйелеудегі 
өнегелі еңбегінен бастайық.

1982 жылы ауылдық кеңестің бас 
есепшісі болып еңбек етіп жүрген 
Төлеухан Қасымбекқызына аудан 
басшылығы аудандық білім бөлімінің бас 
есепшісі қызметін сеніп тапсырады. Бұл 
– үлкен жауапкершілік, зор сенім еді. Ол 
бұл міндетті де абыроймен атқарып, ау-
дан мектептеріндегі есеп жұмыстарының 
сапасын мүлде жаңа деңгейге көтерді.

Елді - мекендердегі білім ошақтарын өзі 
аралап, құжат жүргізу тәртібін тексеріп, 
кемшілігін түзеп, әдістемелік көмек 
көрсетіп отырды. Талап қоя отырып, 
үйретіп, бағыт беріп, нәтижесінде білім 
бөлімі талай жылдар бойы ауданның 
тәртіпті де үздік бөлімдерінің біріне ай-
налды.

Тоқырау жылдарындағы оның 
табандылығы туралы айтсақ, ол бір 
әңгіме. Сонымен, 90 - шы жылдардың 
қиын кезеңінде аудандық Халық банкінің 
жабылу қаупі туындаған шақта Төлеухан 
Қасымбекқызына мекемені басқару 
жүктелді. Сол сәтте ол нағыз басшыға 
тән табандылық пен ұйымдастырушылық 
қабілетін танытып, банк филиалының 

Ақсу өңірінің абыройын арттырып, 
ел тәуелсіздігі мен тұрғындардың 
тұрмысын жақсартуға өлшеусіз үлес 
қосқан ардақты тұлғалардың бірі – 
Қасымбекова Төлеухан Қасымбекқызы 
мерейлі 70 жасқа толып отыр. 

Құрметті Қасымбекова Төлеухан 
Қасымбекқызы!

Сізді 70 жасқа толған 
мерейтойыңызбен шын жүректен 
құттықтаймыз!

Жетпіс жыл — даналықтың, 
парасаттың, өмірлік тәжірибенің 
шыңы. Осы бір мерейлі белеске зор 
абыроймен, жомарт жүрегіңізбен, таза 
ниетіңізбен, айналаңызға шуақ сыйлап 
жетіп отырсыз.

Өмір жолыңыз әрдайым мейірім мен 
ізгілікке толы болып, отбасыңыздың 
шаттығы мен жақындарыңыздың 
сый - құрметі Сізге қуат беріп жүрсін. 
Деніңізге саулық, ұзағынан жасайтын 
ғұмыр, жүздеріңізден нұр кетпеген 
бақытты күндер тілейміз.

Жетпісіңіздің жасы жетістіктер мен 
жақсылықтардың жалғасы болсын!

Ақ ниетіңіздей арайлы таңдар, кең 
пейіліңіздей шуақты күндер көп болғай!

Мерейлі жасыңыз құтты болсын!
Сізді 70 жылдық мереймерекеңізбен 

шын жүректен құттықтай отырып, ұзақ 
ғұмыр, мықты денсаулық, отбасыңызға 
амандық, өміріңізге баянды береке 
тілейміз. Еліңізге сіңірген еңбегіңіз 
ешқашан ұмытылмайды. Мерей 
жасыңыз құтты болсын!

Ақсудан түлеп ұшқан бір сұлуы, 
Жүзінен шашыраған нұр жылуы. 
70-ке толып отыр Төкетай қыз -  
Біз үшін қымбат оның бір жүргені. 

Өзің ғой, қамқор болған туыстарға, 
Үлгілі келін болдың тұрмыста да. 
Қаржыгер мамандығын таңдап едің, 
Беделді сыйлы болдың жұмыста да. 

Өзің ғой өмір берген балаларға,  
Саған тең бұл өмірде ана бар ма?  
Сағынып, ортасына сен келгенде. 
Қуанар немерелер, балалар да, 

Жетпіс жас мерейтойың  
                                          құтты болсын,
 Өмірің ұзақ болып, жүзге толсын! 
Ағайын, дос - жаранның ортасында, 
Мерейің әрқашанда үстем болсын!

Гүлнар ДЕМЕУОВА.

ҚАСЫМБЕКОВА 
ТӨЛЕУХАН 

ҚАСЫМБЕКҚЫЗЫНА!

Бүгінгі таңда әлеуметтік әрі 
экономикалық қиындықтарға тап 
болған отбасылардың саны азай-
май отыр. Мұндай жағдайда кәсіби 
қолдау мен дер кезінде көрсетілген 
психологиялық көмек – отбасының 
қайта қалыпқа келуіне үлкен ықпал 
етеді. Осыған орай біз «Ақсу 
ауданының жұмыспен қамту және 
әлеуметтік бағдарламалар бөлімі» 
ММ-не қарасты «Жанұя» отбасын 
қолдау орталығының психологы 
Демесінова Балауса Мерекеқызымен 
жолығып, «Өмірлік қиын жағдайдағы 
отбасына психологиялық көмек 
көрсету жолдары» тақырыбында 
әңгімелескен едік.

Сұхбат барысында ма-
ман қазіргі таңда отбасылар-
да жиі кездесетін мәселелер, 
көрсетілетін психологиялық көмек-
тің түрлері және  тұрмыстық 
қиыншылықтардан шығудың 
тиімді жолдары жөнінде маңызды 
пікірлерімен бөлісті.

Ендеше оқырман қауымға сол 
сұхбатымызды ұсынамыз.

– Өмірлік қиын жағдайдағы отбасы 
дегеніміз кімдерге қатысты айтыла-
ды?

– Өмірлік қиын жағдайдағы от-
басы — әлеуметтік, экономикалық, 
психологиялық немесе тұрмыстық 
қиындықтарға тап болған отбасы-
лар. Мысалы, ажырасу, жұмыссыздық, 
ауру, тұрмыстық зорлық-зомбылық, 
балалардың мінез-құлық қиындығы 
сияқты жағдайлар отбасы ішіндегі 
қатынастарға теріс әсер етуі мүмкін.

– Түсінікті, енді мұндай отбасыларға 
психолог тарапынан қандай көмек 
көрсетіледі?

– Ең алдымен отбасының эмоцио-
налды жағдайын бағалау жүргізіледі. 
Әңгімелесу, тестілеу, бақылау арқылы 

Өмірлік қиын жағдайдағы отбасына психологиялық 
көмек көрсету жолдары

қиындықтың түпкі себебі анықталады.
Кейін жеке және отбасылық кеңес беру, 

топтық тренингтер ұйымдастырылады.
Отбасы мүшелерінің өзара қарым 

- қатынасын жақсартуға бағытталған 
жаттығулар өткізіледі.

Сонымен қатар қажет болған жағдайда 
әлеуметтік қызметкерлермен, педагогтар-

мен бірлесе жұмыс жүргізіледі.
– Осындай отбасылармен 

жұмыс істегенде психолог қандай 
қағидаларды ұстануы керек?

– Ең бастысы – құпиялылық пен сенім.
Жағдайды бағаламай, отбасы 

мүшелерін түсінуге тырысу.
Әрбір адамға жеке көзқараспен, 

құрметпен қарау.
Шешім қабылдауға итермелемей, өз 

мүмкіндігін табуға бағыттау.
Эмоционалды қолдау көрсету және ре-

сурстарды күшейту.
– Психологтың көмегі нәтижелі бо-

луы үшін не маңызды?
– Отбасының өзара ашық болуы және 

көмек қабылдауға дайын болуы.
Психолог пен отбасы арасында сенімді 

байланыс орнату.
Көмек көрсету жүйелі түрде, кезең-

кезеңмен жүруі қажет.
Қажет болған жағдайда басқа маман-

дармен (дәрігер, педагог, әлеуметтік 
қызметкер) бірлесіп кешенді көмек 
көрсету маңызды.

– Осындай отбасыларға қандай 
кеңес берер едіңіз?

– Қиындық – өмірдің бір бөлігі екенін 
түсіну керек. 

Көмек сұраудан қорықпау қажет.
Бір-бірін тыңдау, түсіну және қолдау – 

отбасындағы ең үлкен күш.
Егер эмоциялық күйзеліс күшейсе, 

психологқа дер кезінде жүгінген жөн.
Психологтың басты мақсаты – отба-

сына жаңа көзқарас қалыптастыруға, өз 
күшіне сенуге және өмірлік қиындықтарды 
бірге еңсеруге қолдау көрсету.

– Осындай қолдау орталықтарының 
қоғам үшін маңызы қандай?

– «Жанұя» орталығы – отбасыларды 
қолдаудың алдыңғы шебінде тұрған ме-
кеме. Біз әлеуметтік және психологиялық 
қиындықтарға душар болған адамдарға 
дер кезінде көмек көрсетіп, олардың өмір 
сапасын жақсартуға атсалысамыз. Ерте 
көмек – көптеген күрделі жағдайлардың 
алдын алу деген сөз. Сондықтан мұндай 
орталықтардың маңызы өте жоғары.

Әр отбасы қолдауға лайық, ал біз сол 
қолдауды көрсетуге әрқашан дайынбыз.

– Әңгімеңізге рахмет.
Сұхбатты жүргізген:
Ербол СЫМХАНОВ. 

(Жалғасы. Басы өткен санда). 
Әке атадай өлгеннен кейін, әкесінің 

орнына хан болып сайланған рәсіміне 
қатынасқан Пл.Карпини: «Он умен – 
умен, хитер - хитер»- говорят люди» - 
деп жазған. Бұл сөздердің қазақшасы: 
«ақылдының ақылдысы, қудың қуы» 
екені күмәнсіз. Сондай-ақ оның хан 
сайланғанынан кейін «Кенхан» де-
ген лақап атқа ие болғаны да «Ақылға 
дихан - кен» еді» дейтін қазақтың 
«құйма құлақты – зерек жастарға ай-
татын сөздерімен мағыналас екені 
байқалады».

Енді сол Құйық ханның қоймасына 
келсек, ол – Лепсі өзенінің Мұқаншы са-
зына құятын «Тоғыз тарау» деп аталған 
Аяқ көлге жақындау Батыс жақ тұсында 
тұрған «Қызыл қорған» дейтін қызыл 
кірпіштен салынған ескі қорғанның 
ішінде – жер астындағы құпия қойма. 
Оны елуінші жылдарда қазіргі Антон 
ГЭС-ін салып, Лепсі суын жаңа арнаға 
салмақшы болған механизаторлар 
қоймадағы қазына – мүліктерді қиратып, 
қайтадан сол бульдозермен көме салған. 
Сонда бульдозердің тұмсығымен дома-
ланып сыртқа шығып қалған қыс бөшкеге 
толы Қытайда шығарылған металл 
ақшаларды сол жұмыстарды басқарып 
жүрген Новоселев деген инженер Анто-
новка селосында тұратын өз үйіне алып 
кеткен. Осы жұмыстарға өзі қатысқан 
Ақсу ауданы, бұрынғы «Қосағаш» 
совхозының механизаторы болған – 
Молдағбас Андабаевтың деректі мате-
риалдары Талдықорған облыстық және 
республикалық газеттерде «Жеті ғасыр 
жер жасырған сыр» деген тақырыппен 
мақалам жариялаған.

   
 Алтыншы. Тоқанның Тамы.  Бұл 

Шоқан Уәлихановтың он сегізінші 
ғасырдың елуінші жылдарында 
Қашғарияға барған әйгілі сапарында «Та-
зыкиряй Туглуг Темір Бугра хан» деген 
кітаптан оқып ашқан тарихи құндылығы 
аса зор деректі жазбаларындағы 
Есенбұға ханның тағына отырған ұлы 
Тұғлық Темірдің тамы, яғни, жерленген 
зираты. Осы сықылды Құйық ханның 
жерленген зиратында қазақтар «Ақтам» 
дейді. Өйткені, бұрын жерден көшпей 
отыратын жатақ Ханзуларды – «Таб-
гачтар» деп атайтын көшпенді қазақтар 
солар сияқты қолмен қалап, кірпіштен 
тұрғызылған үйлерді – «Тао» демей, 
«Там» деп атап кеткен.

Ал Шоқан Уәлихановтың ашқан 
деректеріне келсек, Тоқа Темірдің 
тағдырында таңғажайып жағдайлар 
болғанын көреміз. Атап айтқанда, бала 
Абылайды жауларынан жасырып алып 
келіп, асырап, ақыры хан сайлатқан 
Төле би сияқты Есенбұға ханның Әмірі 
Тастемір Есенбұға ханнан жүкті болып, 
басқа адамға тиіп кеткен Меңлі қатынды 
іздеп барып Құлжа қаласында туған 
Тұғлық Темірді өлген әкесі Есенбұға 
ханның тағына отырғызады. Осы 
Шоқанның жазбаларындағы Тастемірді  
Орта Азия тарихшылары «Әмір болат-
шы» деген.

Бұл арада бала Абылайға ақыл 
үйретіп, адам қылған Төле би сықылды, 
жетім бала Тұғлықты тәрбиелеген Бо-
латшы Тастемірдің де тарихи маңызы 
зор рөлін  атқарғаны аңғарылады.

Атап айтқанда, ол – Қазақ хандары 
өздерін баяғы Елтеріс қағанның Тоқалы 
Айман-Найман-Құмай Құс қатын биле-
ген заманнан бергі сөздерін «моқалмыз, 
тоқалмыз» деп атайтындары сықылды 
Тұғлық Темірді сен «Моқалсын», мен 
«Мұжықпын» деп лақап таратқан. Сон-
да, мұндағы «Моқал» да, «Мұжық» 
та басында мүйізі жоқ тоқал сиырды 
еске түсіреді. Оның үстіне өздерінен 
бұрын өткен Қазақ хандары Шыңғыс 
хан, ол өзін «Моқалмын» десе, Ақсақ 
Темір өзін «Тоқалмын» дегендерін есте 
ұстап, өздері мекендеп тұрған Жетісуді 
Моғалстан атандырған. 

Сондықтан да, Тұғлық Темір хандық 
құрып тұрған тұсы – он алтыншы 
ғасырда Өзбек хандығынан бөлініп көшіп 
келген қазақтар Моғалстаннан Жетісуға 
келіп Қазақ хандығының шаңырағын 
көтерген. Қазақ халқының өз атымен 
хандық құрып, дербес мемлекет болуы-
на қойнын ашып, қолайлы, қоныс бер-
ген Моғалстанның ханы Тұғлық Темір 
мен оның өкіл әкесі «Мұжық би» - Тас 
Темірдің сүйектері де Ақсу аймағында 
-  Кенжыра төңірегінде қазақтар «Тоқа 
темір» деп тілдерінің жеңіл жағына бұра 
салған. 

Қазақтардың «Қол орны құр жатпас» 
дейтіндері сияқты, сол қасиетті  хан 
аруақты атамыздың ұрпақтары да бар. 
Олар: Тоқалар, Тас Темірлер, Болатшы-
лар, Сақайлар т.б. ұсақ ру-аталар.

Жетінші. Көктен Тәуіп көлі. Бұл 
бүгінгі ұрпақтардың «әулие атамыз» 
деп ас беріп, басына мазар тұрғызып, 

 АЛТЫН БЕСІҚ - ЖЕТІСУ
құран оқып, құрметтеп жүрген Көтен Тәуіп 
көлі тарих деректеріне үңілер болсақ бұл 
бабамыздың тағдырында да жұмбақты 
сырлар бар: мысалы, жоғарыда сөз болған 
саяхатшы Плано Карпини бұл бабамызды: 
«Сыновья Оккодай Каана: Угадай, Коктен, 
Хиренен» деп жазған. Оның осы дерегінің 
бір дұрыс, бір бұрыс жері бар.  

Атап атйқанда, бұл бабамыздың ол 
тұстағы «Көктен» болғаны дұрыстыққа 
жақын. Өйткені, тарихи деректерде 
«шаман», «Монгольский  волхв» деп 
жазылған бабамыздың өз заманындағы 
бақсы-балгер – «Көріпкелдігіне байла-
нысты табиғатқа табынып, Көк Тәңірінің 
кереметтеріне бас иетін адамдар» бұл 
кісі Көктен түскен» деп қасиетін қадірлеуі 
мүмкін. Ал, «Көтен Тәуіп» кейінде, 
бұрынғы «Көктеннің» сәл бұзылып айты-
лып кеткен түрі болса керек.

Плано Карпини дерегінің бұрыс жеріне 
келсек, бабамыз «Оккодайдың» ұлы емес, 
оған бағынышты «қолбаласы сияқты» ел 
сыйлаған Ер болған.  

Сондықтан да «Манас» жырын «Ер 
Кокче» деп атаған. Оның үстіне, Шыңғыс 
ханда сайлаған Құрылтайда; найман, 
жалайыр, татар, «Көк тырнақ»-Ханзу 
халықтарының бәрінің ішіндегі дуалы ау-
ызды, қасиетті кісі саналып, таққа отырған 
ханға «Шын құсы» деген лақап ат беріп, 
қолына наймандардың тоғыз құйрықты 
туын ұстатып, бата берген кісі – осы баба-
мыз екенін де дәлелдейтін тарихи дерек-
тер де бар.

Осы арада Венгрияда тұратын қазақ 
тұқымды ғалымдардың: Біздің бабалары-
мыз Бату ханның тұсында Көтен ханның 
жерінен келген Шортан деген Рудан 
екенбіз дейтін деректі сөздерін де ескер-
ген жөн. 

Өйткені Көктен бабамыздың сүйегі 
жатқан жерінде Балхаш көлі мен Лепсі 
өзені шалқып жатыр. Ал, «Шортан» тегі 
де суда өсетін балық қой. Ендеше, сол 
балық өсетін Балхаш – Көктен Тәуіптің 
қөлі емес пе. Сол көлді жақын арада 
келіп көргенінде Президент Нұрсұлтан 
Назарбаев «Балқаштай көліміз тұрғанда, 
Қырғыздың ыстық көліне несіне бара-
мыз?» деді.

Тағы да, есте болары жаңадан салынған 
бабамыздың мазары қазірдің өзінде 
туристердің келіп көруіне әзір тұр. Ол 
жалғыз да емес, жанында, Қара Бәйтек, 
Қара Күшік сықылды ру басылары мен 
Төлебай батырдың ескерткіш тастары тұр.

Тегінде, осы бабамыздың Шыңғыс ханға 
ұстатқан тоғыз құйрықты туын Мазарының 
төбесіне қойып, Төле бидің Абылайға 
ұстатқан Ала байрағын Ақ ешкідегі 
тасбейітінің төбесіне тігіп қойса, Ақсудың 
түстігі де, терістігі де – Қазақ хандарының 
ту тіккен жері.  болғанын әлемге әйгілер 
еді.

 
ЖИДЕЛІ - БАЙСЫН - ЖЕТІСУ

Қазақтың Алпамысы мен қырғыздың 
Алып Манасының түптеп келгеңде бір 
түлға екен. Енді сол "Манас" пен "Ал-
памыс" эпостарында қырғыз, қазақ 
халықтары бетның аңсаған ата қонысы-
қырғыздың "Жер соорусу", қазақтың 
Жиделі-Байсыны-Жетісу екенін ашатын 
деректерге келейік.

Енді Алпамыс бақырып,
"Алатау!" үран шақырып,
Қалмаққа жалғыз тиеді. ("Алпамыс". 

251-бет).
Эпостың  бүл сөздерінен Жиделі-

Байсынның батыры Алпамыстың жауға 
шапқандадағы ұраны "Алатау" екенін 
көреміз, яғни, ол өз жерінің ең қүдретті 
бөлшегі – Алатуды ұран тұтып, өзінің туып-
өскен өлкесінің Алатау екенін көрсетеді. 
Мұның өзі Алпамыстың "Жиделі-Байсын" 
Алатаудың қойнауы екенін дәлелдейтін 
деталь, Алатаусыз Жиделі-Байсын жоқ 
деген сөз.

Алатоо менен Алайдыр
Ата конуш анда екен.
Жердің кені Ілени,
Жети өзендей сусу бар,
Жер соорусы усулар,
Жердебесе билебе "Манас". 89 бет  
Қырғыз эпосында "Атақоныс – Ала-

тау" сөз болған жеоде сол Алатаудың 
бауырындағы аса үлкен Іле мен жеті 
бірдей өзен су ағып жатқан Жетісу жерін 
"Жерсаурусу" деп птап отырады. Мүнда 
Жетісусыз Алатау, Алатусыз Жетісу жоқ 
деген үғым айтылады,

Бұл эпостардағы аса бір маңызды де-
таль – Жадігер.  Қазақ эпосында Жәдігер 
Жиделі-Байсында, Алпамыстан туып 
қалған жас бала есебінде көрсетіліп, 
басқыншылардан көп қорлық көргені ай-
тылады.

Байсын деген өз жерім,
Жиделі – байтақ қаламыз.

Бөтен де емес, бөгде емес,
Осы жерде түған баламыз. "Алпамыс". 

323 бет.
Деп жауап береді Жәдігер көп жылдан 

кейін келіп тапқан Алпамысқа. Мұның 
өзінен Жәдігердің жиделә-Байсыннан 
ешқайда бармаған, тұрғын мекендеуші 
екені аңғарылады.

Ал, осы Жәдігер қырғыз жпосында 
"Манастың" екінші кітабінда...

Жети өзен деген жери бар,
Жети өзенді жердеген,
Жадигер деген ели бар,
Ал Жәдигер ишинде,
Бағыш деген ери бар. "Манас". 20 бет.
Деп айтылады. Сөйтіп, Жәдігер қазақ 

эпосында "Жиделі-Байсынды" мекендеуші 
ал қырғыз эпосында "Жети өзенду" 
мекендеуші адам, не ел. Мұның өзінен Ал-
памыс пен Алып  Манастың бір тұлға екен 
сияқты, Жиделі-Байсын мен Жети өзендіде 
түптеп келгенде бір өлке екенін көреміз. 
Өйткені, қырғыз, қазақ секілді екідай бо-
лып кеткен елдердің ертегілеріндегі ата-
улары әртүрлі болғанымен, бүл өлкені 
тұтастырып тұрған үш дерек бар. 

Оның біріншісі - осы үлкенің батыр өкілі 
болған Алпамыс-Алып Манастың бір 
түлға болуы. 

Екінші - осы өлкенің адастырмас асқары 
Алатау екендігі. 

Үшінші - Жиделі-Байсын-Жеті өзенді 
мекендеушілердің бір ғана атта-Жәдігер 
болуы. 

Екінші сөзбен айтқанда, Алатау мен Жеті 
өзен жер белгісі, Жәдігермен Жәдігер-
ел белгісі,  Алпамыс пен Алып Манас — 
сол жермен елі үшін алысқан ер белгісі. 
Бүлардың географиялық өлкесі - Жиделі-
Байсын. Сонымен, жеті өзенді алқабы бір 
Алатау осы күні Жетісу атанады.

Жайнап аққан су екен,
Қайың, терек, тал екен,
Қайыптын кени бар екен. ("Манас". 66-

бет).
деп қызыққан Манастың жорықтарында 

эпоста аталатын: Үч-Арал, Ала-Көл, 
Ит кешпес Алакөл, Талды су, Көл кеш-
кен, Қүйған, Күрпілдек, Жалқамыс, 
Ешкі өлмес, Қоянды, Қапсалаң т.б. жер-
су аттары Жетісуда  - Ақсу, Сарқант, 
Алакөл аудандарының территориясыңда 
кездеседі. Манастың басты қарсыласы 
болған Қоңырбайдың ерте замандағы 
мекені де Жетісуда. Балқаш көліне 
қүятын жеті өзеннің бірі Лепсі өзенінен 
ескі замаңда салынған "Қоңырбай 
тоғаны"дейтін үлкен тоған бар. Ол 
бертіңде "Шәр жетім тоғаны" деп те ата-
нып жүрді. Ол тоған қазір Жетісудағы 
Сарқант ауданының территориясында.

Бүл айтылғандардың тегінде, "Алпа-
мыс", "Манас"эпостары қүрғақ қиялдың 
ғана жемісі емес, белгілі бір дәуірдегі 
тарихи қоғам мен географиялык орта-
да орны болған оқиғалардан алынғанын 
көреміз. Әсіресе, сол кезде қырғыздар 
"Жер соорусу" деп, қазактар "Жиделі-
Байсын" деп өңешін жырта, өкпесін сала 
көксеген Жерүйықтың шыныңда да о 
дүниеде емес, осы дүниеде, кәдімгі жер 
бетіңде болғанын көреміз.

Шоқан Уәлиханов қазақ, қырғыз 
халыктарының өткеңдегі тарихына 
көз жеткізу үшін өз заманыңдағы бар 
мүмкіндіктерді сарқа пайдаланса да 
бүл халыктардың арасына аңда-санда 
"тиіп-қашты" келіп    кеткен шет ел 
жолаушыларының жазбаларының көп рет-
те үзілді - кесілді ғана болып, көп нәрсені 
қараңғы қалдырғанын аңғарған еді. Ол 
халықтық аңыздар мен қиссалардың 
ескерусіз қалып келгенін және қолда бар 
үзік-жүлық жазба деректердің көмескі 

жақтарын ашуға аңыздардың көмекші 
дерек болатыны күмәнсіз екенін 
көрсеткен еді. (Ч.Б. Избр. произв. 326-
бет.)

Осыдан жүз жыл шамасындай бүрын 
айтылған Шоқаннның сол пікірінің 
ғылыми әдіс ретіңде дүрыс екеніне, осы 
біз пайдаланып отырған "Алпамыс", 
"Манас" эпостары дәлел болса керек.

Басқа хапықтардың бірде-бірінің жаз-
баларында аты аталып қалмағандықтан, 
шынында, "Жиделі-Байсынды" архив-
терден іздеп табу мүмкін емес еді. Бұл 
істе бізге бағыт сілтеуші болған Шоқан. 
Оның кеңесі осы тақырыпты түбегейлі 
аяқтап шығу үшін әлі де көп көмектеседі. 
Мысалы: сол Шоқанның ақылы бойын-
ша, халық поэзиясынан әзірге қол үзбей 
түра түралықта, қазақ ақыңдарының 
кейінгі үрпағының атасы Жамбыл 
Жабаевқа жүгініп, оның "Өтеген баты-
рын" тыңдап көрейік.

Хикая емес бүл өзі,
Өз жанымнан шығарған.
Есімде жоқ, осы жыр,
Қайдан, қалай алынған.
Мүны ызыңдап даладан,
Жырлаған, ескен жел маған.
Бүл жырды мен естігем,
Ер Өтеген туралы,
Шаңқылдап шыңның қыраны,
Аңыз еткен күнінен.
Бұл жырды мен естігем,
Безіп жүріп ауылдан.
Бүл жырды мен естігем,
Жыршыдан, ақын қауымнан.
Жылды айналып, жыл озып,
Өтеген өліп қол үзіп,
Сапар шекті келместей 
Алайдағы тарихтың 
Аузында халықтың,
Аты қалды өлместей.
"Халық айтса қалт айтпайды",
Менде содан асырман. 
Шынайы берген тұлға еді, 
Келе жатқан ғасырдан... 
Жаздың жылы күні еді, 
Өтегеннің тууы. 
Жетісу еді мәулеті,
Сырымбет еді әулеті, 
Дулат еді руы... 
Мейірімді ана ниетін, 
Бөбегін сүйіп, өрімін. 
Соңдай-ақ олда сүйетін,
Көшпелі қазақ өмірін.
Жетісу қазақ қонысы еді,
Мамығы майда оралған. 
Күндер болған бір кезде, 
Сол жер қанға боялған. 
Бір кездерде ала көз, 
Болған сол жер аймағы.
Ұрыс, соғыс болған жер,
Қырғыз, қазақ, қалмағы.
Найза ұшталып, түлпарлар,
Жортып, жебе жарқылдар. 
Күңдер болған өлікке, 
Қара қарға қарқылдар...
Жетісудың осы бір қанға боялған 

шағында жер аударған қаңбақтай, 
қонысынан ауған жерлестеріне жер 
іздеген Өтеген қара қазан, сары баланың 
қамы үшін басын тауға да,тасқа да 
соғады.

Мен табамын, табамын, 
Бұлақ аққан жерлерді. 
Көгі көктеп гүл жарып,
Құрақ атқан жерлерді.
Төрт түлікке ыңғайлы, 
Толқын көлі тоғайлы, 
Көгінен нәубет, жерден нүр,
Құлап жатқан жерлерді. 
Жқт болғызбай, құт қонған, 
Қой үстінде бозторғай, 
Жүмыртқалап бақ қонған.
Сүйікті қазақ халқына,
Ойнап жатқан жерлерді.
Осыңдай үлы мақсатпен сапар шек-

кен Өтеген шығыста Қытай жері-Пекинге 
дейін барады.

Ол жердің миуа жемісі, 
Күнге күйіп қабысқан.
Даласыңда жер кісі, 
Бүгіліп, жерге жабысқан.
Үлтарақтай өлкесі, 
Адамы көп, жері тар. 
Өтегеннің көзіне, 
Көріңді ол жер-қыспақ жар.
Өліп-өшіп ондағы ел,
Күріш еккен алқына,
Қытайда қоныс болмады,
Қоныстар қазақ халқына.
Бүдан соң батыс жақтан қоныс іздеген 

Өтеген Еділ өзеніне дейін барады.
Көңілсіз Еділ бойлары, 
Ерлерді күтіп алмады. 
Түнжыраңқы аймағы,
Жабырқаңқы жан-жағы...
Бүдан соң Өтеген бетті қайта бұрып 

Жетісудағы мекеніне қарай жол тар-
тады. Бұл жолда адам көрмеген 
киыншылықтарды басынан кешіре от-
ырып, айдаһардың аузына түсіп кете 
жаздаған адамның көрген азабындай 
азап тартады.

(Жалғасы бар).

ТӘҢІРБЕРГЕН ҚАЛИХАНОВТЫҢ ТУҒАНЫНА 110 ЖЫЛ ҚАРСАҢЫНДА!

Терроризм — қазіргі 
уақытта әлемдегі ең маңызды 
мәселелердің бірі. Ол 
адамзаттың қауіпсіздігіне 
қатер төндіріп, әлеуметтік 
тұрақтылықты бұзып, 
экономикалық дағдарыстарға 
себеп болады. Терроризм-
мен күресу мақсатында 
Суықсай ауылдық мәдениет 
үйінің қызметкерлерінің 
ұйымдастыруымен ай сайын 
«терроризм мен экстремизмге 
қарсы» әр түрлі  шаралар өтеді. 
Шараға ауыл имамы Қабай 
Қалибек, Ю.Гагарин атындағы 
орта мектебінің тәрбие ісінің 
орынбасары Сауруков Қайсар 
Қанатұлы және ауылдық 
учаскелік полиция қызметкері 
шақырылып ауыл тұрғындары 
және мектеп оқушыларымен 
түсіндірме жұмыстарын 
жүргізеді. Ауылдағы мекеме 
қызметкерлері ды шаралардан 
тыс қалмайды.  Терроризмнің 
пайда болуына әсер ететін 
көптеген факторлар бар. 
Олардың арасында әлеуметтік, 
экономикалық және саяси 
теңсіздік маңызды орын ала-
ды. Көптеген жағдайларда, 
террористік ұйымдар кедейлік, 
жұмыссыздық, білімсіздік 
сияқты мәселелерге тап болған 
адамдарды өз қатарына тарта-

ТЕРРОРИЗМ МЕН ЭКСТРЕМИЗМ 
ҚАУІПТІ ҚАТЕР

ды. Терроризм проблемасын 
шешудің күш қолдану әдістері 
террорлық актіні жасаудың 
нақты қаупін тек уақытша 
жоя алады. Қабылданатын 
мұндай шаралар әрқашан да 
толыққанды және тиімді бола 
бермейді. Негізгі тіректі терро-
ризмге алғышарттарды, тарату 
себептерін бейтараптандыруға 
жасау қажет. Біздің ойымыз-
ша, экстремизм қауіптерін 
ескерту және алдын алу бой-
ынша жұмыс жасаған кез-
де адамдардың әртүрлі діни 
сенімдерге төзімділік және 
бейбіт өмір сүру идеясын 
белсенді насихаттау болып та-
былады.

А.КЕНЖЕҒАЗЫҚЫЗЫ,
Суықсай ауылдық 

мәдениет үйінің директоры.        

Қазіргі қоғамда адамның ішкі 
жан дүниесінің тыныштығы 
мен психологиялық саулығы 
– ең өзекті тақырыптардың 
бірі. Себебі дені сау болу 
тек физикалық жағдаймен 
өлшенбейді, рухани тепе-
теңдік пен жан тыныштығы да 
– шынайы денсаулықтың басты 
кепілі.

Осы орайда Қызылағаш 
ауылдық округі Жансүгіров 
атындағы орта мектепте 8–9 
сынып оқушыларына арналған 
“Жан тыныштығы – денсаулық 
кепілі” атты түсіндірме жұмыс 
өткізілді. Іс-шараның басты 
мақсаты – жасөспірімдердің 
психологиялық мәдениетін арт-
тыру, өмірге позитивті көзқарас 
қалыптастыру және өз-өзіне 
қамқор болу дағдысын сіңіру.

Шара барысында мектеп 
медбикесі мен психологы 
оқушыларға қысқаша түсіндірме 
сөз  сөйлеп, жан мен тәннің 
үйлесімі, стрессті жеңудің жол-
дары және салауатты өмір сал-
тын ұстанудың маңызы туралы 
пайдалы кеңестер айтты. Олар 
«Адамның дені сау болуы – ең 
алдымен жан тыныштығына 
байланысты» деген ойды алға 
тартып, күнделікті өмірде өз-
өзімен үйлесімде өмір сүрудің 
маңыздылығын түсіндірді.

Жан тыныштығы – денсаулықтың алтын кілті

Сондай-ақ, Қызылағаш 
ауылдық округі жастар ісі 
жөніндегі  нұсқаушы оқушыларға 
тақырыпқа сай постер-
брошюралар таратып, пайдалы 
материалдармен бөлісті. Пос-
терде оқушыларға арналған 
психологиялық кеңестер, өзін-өзі 
реттеу тәсілдері мен жақсы көңіл-
күйді сақтау жолдары қамтылды.

Іс - шара жылы атмосферада 
өтіп, оқушылар өз ойларымен 
бөлісіп, жан тыныштығының өмір 
сапасына әсері жайында пікір 
алмасты. Мұндай кездесулер 
жас ұрпақтың рухани дамуына, 
өз - өзін тануына және өмірге 

сеніммен қарауына жол ашады.
Жансүгіров атындағы орта 

мектеп ұжымы алдағы уақытта 
да жасөспірімдердің психикалық 
саулығын нығайтуға, өмірлік 
құндылықтарды дәріптеуге 
бағытталған осындай игі істерді 
жалғастыруды көздеп отыр.

Өйткені, шын мәнінде 
жан тыныштығы – адам 
бақытының бастауы, ал 
денсаулық – сол бақыттың 
берік тұғыры.

Малика АХМЕТОВА, 
Қызылағаш ауылдық 

округінің жастар ісі жөніндегі 
әдіскер - нұсқаушысы.

Қазақстан Республикасы тәуелсіздігін 
алған алғашқы жылдары ел 
экономикасының алдында тұрған ең 
маңызды міндеттердің  бірі – ұлттық 
қаржы жүйесін қалыптастыру еді. Осы 
бағыттағы тарихи шешімдердің ішіндегі 
ең маңызы 1993 жылы ұлттық валютаның 
енгізілуі  болды. Төл теңгеміздің 
айналымға шығуы – егемендіктің нақты 
белгісі ғана емес,  елдің экономикалық 
тәуелсіздігін бекіткен батыл қадам бол-
ды.

1993 жылғы 15 қараша Қазақстан тари-
хында ерекше күн ретінде  аталып өтеді. 
Сол күні теңге ресми түрде қолданысқа 
енгізіліп, еліміз рубль  аймағынан шығып, 
жеке ақша-несие саясатын жүргізу 
мүмкіндігіне ие болды.  Бұл шешім жас 
мемлекеттің қаржылық тұрақтылығын 
қамтамасыз етудің алғашқы және өте 
маңызды шарты еді.

Ұлттық валюта – кез - келген 
мемлекеттің егемендігінің басты  
нышандарының бірі. Теңгенің тұрақты 
жұмыс істеуі еліміздің әлеуметтік- 
экономикалық дамуының негізін 
құрайды. Қазақстан Ұлттық Банкі 
жүргізіп  отырған ақша-несие саясаты 
бағаның тұрақтылығын сақтау, инфляци-
яны бақылау, қаржы нарығындағы тепе-

Қазақстан  теңгесі:  
Тұрақтылық  пен даму кепілі

теңдікті қамтамасыз етуге бағытталған.
Бүгінде теңге:
*ішкі нарықтағы есеп айырысудың негізгі  

құралы;
*бизнестің, өндіріс пен сауданың 

тұрақты дамуына жағдай  жасайтын фак-
тор;

*халық жинақтарының қауіпсіздігін 
қамтамасыз  ететін құрал;

*еліміздің қаржы жүйесінің берік іргетасы 
ретінде қызмет етеді.

Жылдар өте ұлттық валюта бірнеше 
мәрте  жаңартылып, заманауи техноло-
гиялармен толықтырылды. Қауіпсіздік 
элементтері күшейтілді, дизайны 
жаңартылды, халықаралық стандарттарға 
сай  жетілдірілді.  Бұл теңгенің тек 
төлем құралы ғана емес, Қазақстанның 
мәдениеті мен тарихын насихаттайтын 
маңызды символ екенін көрсетеді.

Қазақстан нарықтық экономикаға толық 
бейімделген, халықаралық  саудаға 
белсенді қатысатын мемлекетке айнал-

ды. Осындай жағдайда ұлттық валютаның 
сенімділігі – елге инвестиция тартудың, 
кәсіпкерлікті  дамытудың, халықтың 
әл-ауқатын арттырудың маңызды 
шарттарының бірі.

Цифрландыру дәуірінде теңгенің 
электронды форматта дамуы,  қаржы 
технологияларының кеңеюі, қолма-қол 
ақшасыз төлемдердің өсуі – ұлттық 
валютаның заманауи талаптарға сай 
тұрақты эволюциясын көрсетеді.

Теңге – Қазақстанның тәуелсіздігінің, 
экономикалық дербестігі мен 
тұрақтылығының нышаны. Оның 
тұрақты болуы мемлекет дамуының 
негізгі шарттарының бірі. Теңге енгізілген 
алғашқы жылдардан бастап көптеген 
сын-қатерлерден өтті, бірақ біртіндеп 
күшейіп, заманауи талаптарға сай да-
мып келеді.

Теңгенің тұрақтылығы – мемлекеттік 
саясаттың, қаржы институттарының, 
экономикадағы реформалардың жемісі. 
Ал оның дамуы – Қазақстанның әлемдік 
экономикадағы орнын нығайтуға 
бағытталған стратегиялық қадам.

Қазақстан теңгесі – біздің 
тәуелсіздігіміздің, экономикалық  
дербестігіміздің, ұлттық бірегейлігіміздің 
символы. Ол елдің тұрақтылығы мен  
дамуының негізгі кепілі болып қала 
береді. 

Бекзат КЕНЖЕХАНОВА,
Ақын Сараның мемориалды 

музейінің қор сақтаушысы.   

Қазақстанда электрондық үкімет жүйесі табы-
сты дамып келеді, оның негізгі құралы – eGov.kz 
порталы мен eGov Mobile мобильді қосымшасы. 
Олар азаматтарға мемлекеттік қызметтердің ба-
сым бөлігін онлайн түрде – кезексіз және артық 
құжатсыз алуға мүмкіндік береді.

eGov.kz арқылы анықтамалар рәсімдеуге, 
өтініш беруге, мемлекеттік баждарды төлеуге 
және өтінімдердің мәртебесін қадағалауға бо-
лады. Кіру үшін жеке сәйкестендіру нөмірі 
(ЖСН), электрондық цифрлық қолтаңба немесе 
биометриялық авторизация қолданылады.

Электрондық мемлекеттік қызметтердің басты 
артықшылықтары – қолайлылық, қолжетімділік 
және ашықтық. Пайдаланушылар уақытын 
үнемдейді, тәулік бойы қызметке жүгіне алады 
және өтінімдерінің орындалу барысы туралы ха-
барламалар алып отырады.

Бүгінде жүздеген қызмет түрі электрондық 
форматқа ауыстырылған – тұрғылықты жері 
бойынша тіркеуден бастап, соттылығының 
жоқтығы туралы анықтама алуға дейін. eGov.
kz порталының дамуы «Цифрлық Қазақстан» 
мемлекеттік бағдарламасының бір бөлігі болып 
табылады, ол басқаруды жаңғырту мен халыққа 
қызмет көрсету сапасын арттыруға бағытталған.

Электрондық мемлекеттік қызметтер азамат-
тар мен мемлекет арасындағы өзара іс-қимылды 
оңай, жылдам және тиімді етеді – бұл елдің 
цифрлық болашағына жасалған маңызды қадам.

Қ.БАЙҒАЛИЕВА,
“Қапал ауылдық округ әкімінің аппараты” 

мемлекеттік мекемесінің бас маман, 
іс - жүргізушісі. 

ҚАЗАҚСТАН РЕСПУБЛИКАСЫНЫҢ МЕМЛЕКЕТТІК 
ҚЫЗМЕТТЕРІ: ЦИФРЛЫҚ БОЛАШАҚҚА ҚАДАМ

Мемлекеттік кірістер комитеті жаңа «Салықтық әкімшілендіру 
интеграцияланған жүйесіне» (СӘИЖ) көшуге байланы-
сты Салықтарды, бюджетке төленетін төлемдерді, кедендік 
төлемдерді, өсімпұлдарды, пайыздар мен айыппұлдарды есепке 
жатқызу және (немесе) қайтару жүргізуге салық өтініші 2025 жылғы 
4 қарашадан бастап Салық төлеушінің жаңа кабинетінде (СӘИЖ 
СТК) қолжетімді болады.

СӘИЖ СТК-не кіру үшін https://knp.kgd.gov.kz сілтеме арқылы 
өтуге болады.

Сұрақтар туындаған жағдайда қолдау қызметінің knpsd@ecc.kz 
электронды мекен-жайына хабарласа аласыз.

Назарларыңызға: СӘИЖ СТК жүйесінің функционалы іске 
қосылуына байланысты, көрсетілген нысанды ескі СТК арқылы 
ұсыну мүмкіндігі бұғатталатынын ескертеміз.

ҚҰРМЕТТІ САЛЫҚ 
ТӨЛЕУШІЛЕР!

Комитетом государственных доходов в связи с переходом на но-
вую «Интегрированную систему налогового администрирования» 
(ИСНА), с 4 ноября 2025 года в новом Кабинете налогоплатель-
щика ИСНА (КНП ИСНА) будет доступно для представления На-
логовое заявление на проведение зачета и (или) возврата нало-
гов, платежей в бюджет, таможенных платежей, пеней, процентов 
и штрафов.

Для входа в новый Кабинет налогоплательщика ИСНА необхо-
димо пройти по ссылке https://knp.kgd.gov.kz.

В случае возникновения вопросов вы можете обращаться на 
электронный адрес knpsd@ecc.kz службы поддержки ИСНА.

Обращаем внимание, что в связи с запуском функционала в 
КНП ИСНА, возможность представления указанной формы по-
средством старого КНП будет заблокирована.

УВАЖАЕМЫЕ 
НАЛОГОПЛАТЕЛЬЩИКИ!

15 ҚАРАША – ҰЛТТЫҚ ВАЛЮТА КҮНІ!

Жетісу өлкесіндегі Ақсу ауданының 

бұрынғы Қызылтаң кеңшарының Үлгілі 
бөлімшесі Сарыесік - Атырау құмының 
бел ортасында Ақсу өзенінен бес 
шақырым жерде орналасқан. Колхозда-
стыру науқанына дейін «Найзатиген» 
аталған ауыл қызыл белсенділердің 
ұсынысымен «Үлгілі» деген атауға ие 
болады. Ауыл аты атақты компози-
тор Ахмет Жұбановтың «Ғасырлар 
пернесі» деген кітабінің 208 бетінде 
«Алматы облысының Ақсу ауданының 
Үлгілі колхозында тұратын Құлынбаев 
Тоқтарбай  деген кісі де Тәттімбеттің 
біраз күйін біледі» деп атап өтіледі . 

1937 жылғы Сталиндік репрес-
сия басталған кезде жергілікті 
тұрғындарды басқа бөлімшелерге 
көшіріп, үйлеріне Қылмыстық Кодекстің 
58 бабымен айыпталып «Халық жау-
лары» деген адамдарды тоғытты . 
Жергілікті халық Үлгілі атауына «Елу 
сегіз» деген жанама атты алмастырып 
айта бастады.

1956 жылғы 25 ақпандағы СОКП-
ның ХХ сьезінен кейінгі Хрущевтың 
жылымық кезеңі келіп сотталғандардың 
тірі қалғандары елдеріне қайтып, олар-
дан босаған тоқал тамдарға бұрынғы 
тұрғындар қайта орала бастады.

 «Халық жауларының» қолымен Ақсу 
өзенінен бастау алатын Бұрған каналы-
нан ауылға дейін ұзындығы бес шақырым 
тоған қазылып үш жүз гектардай жерге 
тары себілді. Ауыл тұрғындары ком-
байн жүріп өткеннен кейін масақ теріп, 
соның өзінен әр үй оншақты қапқа дейін 
тары жинап алатын .

Кейін бес колхоз біріктіріліп Қызылтаң 
кеңшары болып қайта құрылғанда соның 
бір бөлімшесі болып құрамына енеді. 

Құмдағы ауыл 
(АЛҒЫСӨЗ ОРНЫНА)

1964 жылы біздің үй де Матай теміржол 
бекетіндегі үйімізді сатып, атам бір жаз-
да екі басты (бір басында жеңгесі Зейнеп 
апам тұрды) үй салып кіріп алдық.

Үлгілі ауылының ең бір дәуірлеген 
тұсында үй саны 120-ға жетіп, 
сегізжылдық мектеп, клуб, медпункт, 
кітапхана секілді мекемелер тұрақты 
жұмыс жасап, аудан орталығынан 
Жансүгіров - Үлгілі - Матай - Құрақсу 
бағытымен автобус та тұрақты 
қатынаған еді.

Кешкі сағат сегізден түнгі он екіге 
дейін ғана мотормен берілетін элекрт 
жарығы Қапшағай ГЭС-і салынғаннан 
кейін 1972 жылдан бастап тұрақты 
беріле бастады.

Қоғамдық мал басы да өсіп қой 20 
мыңға, жылқы 300 басқа, сиыр 250 басқа, 
түйе 120 басқа жетті.

Қант қызылшасына су жетіспейді де-
ген желеумен ауылдағы 300 гектар тары 
алқабы себілмей, мал жайылымына айна-
лып кетті.

Үлгіліде руы Тақет Молдағали 
атамыздың үйіндегі шешеміз Адасқан 
апа атақты Молықбайдың қобызын 
сақтап, кейін Жетісу Мемлекеттік 
Университетінің сол кездегі ректо-
ры, белгілі мемлекет қайраткері Мыр-

затай Жолдасбековтің араласуымен 
Талдықорғандағы Ілияс Жансүгіровтің 
Әдеби музейіне орналастырылды.

Үлгілі колхозының тұрғыны Құлынбаев 
Тоқтарбайдан композитор Ахмет 
Жұбанов 100-ге тарта күйді нотаға 
түсірдім деп жазады.

Үлгіліден шыққан еңбек озаттары 
да аз болған жоқ. Социалистік Еңбек 
Ері Құрманбай Жанбаев, екі рет Ле-
нин орденін алған жылқышы Жәнәбілов 
Жақабыл, Ленин орденді шопан,  төренің 
қызы Нұрлыхан апа, Қазақ КСР Жоғарғы 
Кеңесінің депутаты, Еңбек Қызыл 
Ту орденінің иегері, Ақсу ауданының 
Құрметті Азаматы (қайтыс болған 
соң) Сайлаубек Дүйсенбеков, екінші 
және үшінші дәрежелі Еңбек Даңқы 
ордендерінің иегері жылқышы Көшербек 
Бейсенбаев, Еңбек Қызыл Ту орденінің 
иегерлері шопандар Рауан Әуелбеков, 
Смахан Рахимов, Саяқ Құрманбаев, 
бақташы Құмарбек аға, аудандық 
Кеңестің депутаттары, екеуі де қой 
қырқудан облыс чемпиондары болған 
Асылбекова Құмар мен Балуанова 
Сақатай сынды саңлақтарды әлі күнге 
мақтанышпен еске аламыз.

Аядай ғана ауылдан ҚазМУдың журна-
листика факультетін бітірген Болат 

Асанбаев, Серік Жәнәбілов, Талғат 
Батырхан, Айгүл Ахамбай сынды 
Қазақстанға белгілі төрт журналист – 
жазушылар шықты.

Ілияс Жансүгіров атындағы Жетісу 
Мемлекеттік университетінің про-
фессоры, академик Нәйля Базанова 
атындағы сыйлықтың тұңғыш иегері 
Гүлмира Сабырқызы Майлыбаева да 
осы ауылдың тумасы.

Осындай шаруашылығы дүрілдеп 
тұрған ауыл егемендік алған соң кеңшар 
тарап, жастар жұмыссыз қалып, 
электр жарығы сөніп, мектеп жабылып, 
автобус қатынасы тоқтап тоқырауға 
ұшыраған ауылдан ел көше бастады.   	
Бүгінде 17- ақ үй қалған ауылда негізінен 
зейнеткерлер мен бірен саран малмен 
айналысып отырған жастар бар .

Ауылдың өткен тарихын білетін 
қариялар да азайып барады. Ауылдың 
даңқын асырған ардақты ағаларымыз 
бен апаларымыз дүниеден өтсе де, ар-
тында олар туралы жақсы лебіздер мен 
аңыз әңгімелер қалды.

Зейнеткерлікке шығып, аз да болса 
қолымыз босап, Рухани жұмыстармен 
айналыса бастаған сәттен бері өзім 
өскен, еңбек еткен ауылым тура-
лы білгенім мен естігендерімді қағаз 
бетіне түсіріп ұрпаққа қалдыруды жөн 
санадым.

Мамандығым мал шаруашылығы са-
ласы болғандықтан естеліктер мен 
әңгімелерім өзім етене араласқан 
малшы қауымы жайлы болмақ. Жазу-
шы яки әдебиетші болмағандықтан 
сөз құрау барысында оғаш сөздер мен 
одағай сөйлемдер кезігіп жатса айып 
етпессіздер.

Сонымен бастайық 

Жас кезімде мектепте, инсти-
тутта бірге оқыған, бірге қызмет 
жасап жүрген жігіттер үйге келген-
де әкей марқұм: «Менің баламмен 
қандай қарым - қатынастасың?» 
деп сұрайтын. Жауап белгілі 
ғой, «Доспыз» дейді. Әкей 
қайыра «Қандай доссың?» деп 
анықтайды. Біреуі қызметтес до-
спын, біреуісі бірге оқыдық деп, 
ал қызбалау біреулері «Жан до-
сымын» деп соғып жібереді. Әкей 
басын шайқап «Дос деген сөздің 
парқын білесің бе, шын доспын 
деген адам Әзірейіл келіп досың 
үшін жаныңды бересің бе деп 
сұрағанда еш қиналмастан жа-
нын қиюға даяр адамды дос деп 
айтуға болады. Дос деген қасиетті 
сөздің қадірін түсіріп қайтесіңдер, 
дос болу оңай емес, оның пары-
зына анау - мынау адам шыдай 
алмайды, одан да жолдаспыз не-
месе қызметтес едік десеңдерші» 
дейтұғын.

Ел кеткен соң әкеме «Ата, бір 
сөзге жабысып алып неге кел-
ген адамдарға тиісе бересің, 
ұят емес пе, доспын дегенде 
тұрған не бар» деп өкпе айт-
сам, «Пәлі балам, жоғарғы оқу 
бітірсең де сөздің парқын ажыра-
та алмайсың, Сен одан да мына 
әңгімені жадыңа сақтап ал, мүмкін 
содан кейін шын достың қандай 
болатыны туралы ойланарсың» 
деп өткен ғасырдан біраз сыр 
ақтарған еді.

Әкемнің әкесі Қасым атам 
ауқатты болумен қатар Құран 
ұстаған молда, жауырын ұстаған 
емші һәм ел арасында аманатқа 
беріктігіне орай «Адал Қасым» 
атанған кісі екен. Біздің Матай 
Елі Аталық, Қаптағай және Кен-
же деп үш тапқа бөлінеді. Біз 
соның Кенжесінің ішіндегі Тақет 
деген руданбыз. Қасым атам 
Аталық ішіндегі Шоқпар руының 
атақты байы Исабек деген 
кісімен Құран ұстап «Ақиреттік 
дос боламыз» деп серттесіпті. 
Қыстаулары бір - бірінен шалғай 
бөлек болғанымен, жазда Күнгей 
Алатауының Бессала, Амантек-
ше, Аманбөктер деген жайлаула-
рында қоңсы болған көрінеді.

Бір жылы Балқаш көлінің 
жағалауындағы Қызыл жиде 
деген қыстаудағы Қасым ата-
ма Басқан өзенінің бойындағы 
Құмжарғанды қыстап отырған 
Исабек досынан «Тез жетсін» 
деген хабаршы келеді. Арасы 
екі жүз шақырым жерге қыстың 
күні атпен жету де оңай емес. 
Шақыртудың тегін емес екенін 
сезген Қасекең дереу жиналып, 
атқосшысын алып хабаршыға 
ілесе досының ауылына келеді.

Келсе досы төсек тартып жа-
тыр екен. Қырыққа енді аяқ 

артқан досы айықпас ауыр дертке 
ұшырапты. Жолаушылар бір күн 
демалған соң, ертесіне Исабек 
досы жақын - жуық ағайындарын 
тегіс жинап өзінің алдағы 
көктемнен қалмай бақилық бола-
тынын айтып, өзінен кейін қалатын 
мыңғырған мал мен төрт әйелінің 
тағдырын аманаттайды. 

Бала тумаған үш әйелін мал - 
мүліктерімен өзінен кейін әмеңгер 
болатын інілеріне табыстап, өзін 
жөнелтуге, асы мен зиратының 
шығынына кететін мал мен 
дүниеге осы үшеуінен «ие бола-
мыз» деген антын алады.

Содан Қасым атама бұрылып: 
«Екеуміз Құран ұстап қияметтік 
дос боламыз деп серттескен 
едік, достық қарызымды беру-
ге дайынсың ба?» деп сұрайды. 
Досының «Ия, дайынмын» деген 
жауабын алған соң  ағайындары 
мен молдаға қарап «Құран 
әкеліңдер, Қасым, сенен досым 
ретінде сұрайтын қарызымның 
біріншісі - қазір осы жерде 
ақсақалдар мен молданың ал-
дында Құран ұстап, менің кіші 
әйелімнен туған екі қызымды екі 
ұлыңа айттырып құда боласың, 
екінші -  менің қырқым өткен соң 
әйелім Көрпеш пен менің төрт 
баламды қасыңа көшіріп аласың, 
үшінші - екі ұлымды өз ұлдарыңдай 
өсіріп, малдарын аман сақтап, ер-

жеткен соң айттырып әйел әперіп, 
шаңырақтарын көтеріп, малдарын 
өздеріне табыстайсың, осыған Ант 
бер» дейді.

Қасым атам «Мақұл, досым» 
деп Құран ұстап Ант береді.

Аң - таң болған туыстары 
«Бауырым-ау, мұның не қылғаның, 
бетімізге салық қылып бала - 
шағаңды өз туыстарың тұрғанда 
айдаладағы Тақетке беріп жіберуің 
ақылға сыймайды ғой», десіп 
наразылықтарын білдіреді. 

Сонда Исабек бай «Мен сендер-
мен бар өмірім бірге өтіп келеді, 
сендерге керегі адам емес, мал 
ғой. Үлестеріңді жеткілікті қылып 
қалдырып отырмын. Ал, бірақ 
бір де біреуің менің балалары-
ма Қасым сияқты адалдықпен 
қарай алмайсыңдар. Мен төрт 
қатын алып, өліп - талып жүріп 
көрген ұрпағымның тағдырын 
туысым болсаңдар да сендерге 
сеніп тастап кете алмаймын. Мені 
көрде тыныш жатсын десеңдер 
менің осы аманатымды бәрің 
орындайсыңдар» деп әңгіменің 
тоқетерін бірақ айтады.

Сонымен санаулы күні бітіп 
көктемге салып жер аяғы кеңи 
бастағанда дүниені шайқаған Иса-
бек бай да бақилық болады. 

Ақсу өзенінің бойындағы 
Көкқамыс деген жердегі көктеуіне 
көшіп келген Қасым атам досының 

қырқы өткен соң, жайлауға 
көшерде досының әйелі, Садыр 
Елінің Асау руының қызы Көрпеш 
апам мен балаларын қасына 
көшіріп алып келеді. 

Берген уәдесі бойынша досының 
үлкен қызын екінші ұлы Сейтбекке, 
кіші қызы Үркін - Сұлуды (Уазиха) 
бәйбішеден туған жалғыз қызынан 
асырап бауырына салған жиен 
немересі Байдаулетке (жанама 
аты Кезең) үйлендіреді.

Осы екі арада төңкеріс болып, 
өкімет ауысып, қызылдар бай ма-
наптарды кәмпескелеуді бастай-
ды. 

Әкемнің ағасы Сейітбек атам 
өте пысық, заман аужайын бол-
жай алатын, елге қамқорлығы мол 
болған кісі екен. Түбі қызылдардың 
белең алатынын біліп неме-
ре бауыры, жылына мың інген 
боталатқан атақты бай Құлдыбай 
қажының ұлы Мұқатайды ертіп 
Қапалдағы ревком Төрағасына 
«Біз өз еркімізбен малдарымыз-
ды Кеңес Үкіметіне тапсырамыз, 
тек жер аудармаймыз, соттап 
атып - аспаймыз деген қолхат 
берсеңіздер болды» деп өтініш 
жазады.

Кепіл хатты қуана - қуана бер-
ген Ревком басшылары дереу 
малдарды санап алып Құлдыбай 
қажының малдарынан алты кол-
хоз, ішінде досы Исабектің бала-

ларына тиесілі үлесі бар Қасым 
байдың малынан екі колхоз 
құрап біреуіне Сейітбек атамды 
арқасынан қағып Төраға сайлап 
қояды.

Досына берген уәдесінің 
қыздары туралы аманаты 
орындалып, ұлдарының малы 
Кеңес Үкіметіне өтіп кеткен-
де «Досымның мойнымдағы 
қарызын өтей алмадым, О 
дүниеге барғанда Исабектің 
бетіне қайтіп қараймын» деп 
Қасекең бүктүсіп жатып қалған 
екен.

Сонымен жылжып отыз 
екінің ашаршылығы да жетеді. 
Колхоздың қорасында тұрған 
өзінің малынан он қадамнан 
жақын келген адамды атып 
тастауға бұйрық алған 
қарауылдан батпай, бір тоқты 
алып жей алмаған Қасым бай 
тоқалы Байғазы руының қызы 
Сақыпжамал апамнан туған он 
сегіз баласының әкемнен басқа 
он жетісімен бірге, Құран оқып 
отырған қалыпында шейіт болып 
аштықтан өлген екен. 

Қасым атам өлген соң 
досының аманаты балалары 
Сейітбек пен Төлегенге көшіп 
Исабек атамыздың ұлдарын 
жеткізеді. Енді аяқтандырамыз 
деп отырғанда соғыс басталып 
кетіп ұлдардың біреуі майдан-
да қаза тауып, екіншісі соғыстан 
кейін украин қызына үйленіп сол 
жақта қалып қояды.

Исабек байдың екі қызының 
үлкені Сейітбек атамның әйелі 
баладан қайтыс болып, үлкен 
құдағи Көрпеш апамыз бен  
кіші қызы Уазиха апам өле - 
өлгенше бізден іргесі ажырамай 
әкемді пана тұтып бірге болды. 
Әкей марқұм  шешесіндей бол-
са да Көрпеш апамды құдағи 
деп ылғый төрге шығарып 
құрметтеп, жеңгесі Уазиха апам-
ды ағасындай сыйлап өтті.

«Балам, дос деген осындай бо-
луы керек, Қасым мен Исабектің 
достығын Ел күні кешеге дейін 
аңыз қылып айтып келді. Дос 
болсаң осылардай базынасын 
шыдай алатын дос болу керек. 
Бұдан былай кім көрінгенді до-
сым деп айта берме, Киелі сөздің 
қасиетін түсіресің. Дос болуға та-
титын адам ілуде біреу ғана бо-
лады, қалғанын әшейін жолдас 
немесе тамыр дей салса да бо-
лады» деп түйген еді.

Жетпіске таянған шағымда 
«Осы мен біреуге шын дос бола 
алдым ба, дос қарызы мен па-
рызын өтеуге өрем жете алды 
ма?» деп көп ойланамын.

Қияметке дейін жететін шын 
досыңыз болсын, бауырым .

***

Берікбол ҚАСЫМОВ.

ҚОҒАМДЫҚ - САЯСИ ГАЗЕТІНЕ 2026 ЖЫЛҒА 
ЖАЗЫЛУ ЖҮРІП ЖАТЫР!

Ауданның тыныс - тіршілігінен құлағдар болғыңыз келсе, аудандық және 
ауылдық "Қазпошта" байланыс бөлімшелеріне барып жазылыңыздар.

"Ақсу өңірі" газетіне 1 жылдық жазылу бағасы - 5672 теңге 
және жарты жылға 2836 теңге.Б

ҚЫСҚА ДАЙЫНДЫҒЫҢЫЗ 
ҚАЛАЙ?...

Құрметті Ақсу ауданының 
тұрғындары!

Алдағы 2025 - 2026 жылдың 
қыс мезгілінің ерте түсуіне бай-
ланысты жылыту маусымына 
дайындық шараларын жүргізу 
аясында, күз айларында жылу 
беру кәсіпорындарына көмірді 
жеткізу жұмыстары атқарылады, 
ол коммуналды - тұрмыстық 
көмірді тасымалдаушы ва-
гондар санының, қысқаруына 
әкеп соғады. Осыған орай, жы-
лыту маусымында көмірдің, 
жетіспеушілігін және әлеуметтік 
шиеленісті болдырмау 
мақсатында, Ақсу ауданының 
әкімдігі қатты отынның қажетті 
мөлшерін көмір тұйықтары мен 
қоймаларынан алдын - ала 
жаз - күз мезгілінде сатып алу 
керектігін ескертеді.

«Аудандық тұрғын үй 
коммуналдық шаруашылығы, 

жолаушылар көлігі, 
автомобиль жолдары жене 

тұрғын үй 
инспекциясы бөлімі» 

мемлекеттік мекемесі.

Ақсу ауданы тағы бір мәрте облыстың 
спорт сүйер қауымын бір жерге 
тоғыстырған ерекше жарысқа куә бол-
ды. Еркін күрестен 2012–2013 жылы 
туған жасөспірімдер арасында Қазақстан 
Республикасының спорт қайраткері, 
Ақсу ауданының «Құрметті азаматы» 
Құрманов Түмен Айтқажыұлының 70 
жас мерейтойына арналған облыстық 
командалық турнир жоғары деңгейде 
ұйымдастырылып, спорт жанкүйерлеріне 
әсерлі сәттер сыйлады.

Жарысқа облыс бойынша барлығы 
8 команда қатысып, жас палуан-
дар мықтылықты, жігерді, намыс пен 
қайратты ту етіп бозкілемде белдесті. 
Әр команда өз ауданының абыройын 
қорғау жолында барын салып, тартысты 
белдесулер көрсетті. Турнир барысында 
балғын спортшылардың шеберлігі, ерік-
жігері мен күрес өнеріне деген талпыны-
сы ерекше байқалды.

Тартысты өткен сайыстың нәтижесінде 
жергілікті палуандар, яғни,  Ақсу 
ауданының командасы туған жердің 
намысын абыроймен қорғап, жеңіс 
тұғырының ең биік сатысына көтеріліп, 
жүлделі І орынды иеленсе, Жаттыққан, 
шеберлігі шыңдалған қарсыластар 
өз нәтижелерімен көпшіліктің жоғары 
бағасына ие болып, Ескелді ауданы – ІІ 
орыннан,  Кербұлақ ауданы – жүлделі 
ІІІ орынға қол жеткізді. Сөйтіп, жас 
спортшылардың өнері көпшілікті тәнті 
етіп, жүлделі орыннан көрінді.

АҚСУ ТӨРІНДЕ ЕРКІН КҮРЕСТЕН МЕРЕЙЛІ ДОДА
ТҮМЕН АЙТҚАЖЫҰЛЫ ҚҰРМАНОВТЫҢ 70 ЖЫЛДЫҒЫНА АРНАЛҒАН ОБЛЫСТЫҚ ТУРНИР ӨТТІ

Жеңімпаздар мен жүлдегер коман-
далар дипломдармен, медальдармен 
және бағалы сыйлықтармен марапат-
талды. Балғын палуандардың жарқын 

жетістігі – олардың еңбегімен қатар, 
жаттықтырушыларының қажырлы дайын-
дығының да жемісі екені сөзсіз.

Турнир соңында ерекше сәт орын алды. 

Жергілікті спорттың дамуына өлшеусіз 
еңбек сіңіріп жүрген ардагер ұстаз, та-
лай чемпионның бапкері, елге сыйлы 
азамат Түмен Айтқажыұлы Құрмановқа 
70 жылдық мерейтойына орай жоғары 
мемлекеттік және қоғамдық марапаттар 
табысталды.

Оның ішінде: Қазақстан Республикасы 
Туризм және спорт министрлігі атынан 
берілген «Дене шынықтыру мен спортты 
дамытуға сіңірген еңбегі үшін» төсбелгісі 
және «Бейбітшілік әлемі» Халықаралық 
Қазақ творчестволық бірлестігінің «Ұлт 
мақтанышы» медалі бар.

Бұл марапаттар – Түмен 
Айтқажыұлының жарты ғасырдан астам 
уақыт бойы жас ұрпақты спортқа баулып, 
ел намысын қорғаған талай мықты палу-
андарды тәрбиелеп шығарған еңбегінің 
лайықты бағасы.

Мерейтой иесін құттықтауға жиналған 
әріптестері, шәкірттері мен жерлестері 
оның еңбегі мен адамдық болмысына 
ерекше ризашылықтарын білдіріп, жылы 
лебіздерін арнады.

Бұл турнир – Ақсу жерінде спорт 
саласының қаншалықты қарқынды да-
мып келе жатқанын, жасөспірімдер спор-
тын қолдаудың қаншалықты маңызды 
екенін тағы бір мәрте көрсеткен айтулы 
шара болды. Жарыс жас палуандардың 
бойында намыс отын жағып, үлкен 
спортқа деген ынтасын арттырғаны анық.

Л.ҚАСЫМБЕКОВА.

Ақсу ауданына қарасты бірқатар 
елді мекендерде соңғы жылдары 
ерекше әрі игі бастама жүзеге 
асып келеді. Бес бірдей ауыл – 
Қаракөз, Кеңқарын, Жаңалық, 
Тарас және Егінсу – алкоголь 
өнімдерінен түбегейлі бас тартты. 
Бұл шешім жергілікті тұрғындар 
мен кәсіпкерлердің ортақ 
келісімімен қабылданып, қазірдің 
өзінде оң нәтижесін көрсетуде. 
Ең бастысы, дүкендерде алкоголь 
өнімі сатылмайды, себебі оған 
сұраныс жоқ. Халық саналы түрде 
ішімдіксіз өмірді таңдап отыр.

Қаракөз – бастаманың алдыңғы 
қатарында тұрған ауылдардың 
бірі. Мұнда тұрғындар да, дүкен 
иелері де бұл шешімді қолдап, 

ІШІМДІКСІЗ 
АУЫЛ - ЖАРҚЫН 

БОЛАШАҚТЫҢ КЕПІЛІ
болашақ ұрпақтың саулығы үшін 
нақты қадам жасады. Қаракөздегі 
барлық сауда нүктелері алкоголь 
өнімдерін сатуды толық тоқтатып, 
ауылдың тыныштығы мен тәртібін 
сақтауға үлес қосуда. Бұл баста-
ма кейіннен көрші ауылдарға да 
таралып, бүгінде бес ауыл бірігіп 
«Ішімдіксіз ауыл» қағидатын берік 
ұстанып келеді.

Ауыл тұрғындарының айтуын-
ша, ішімдіксіз орта – салауатты 
әрі өрелі қоғам қалыптастырудың 
алғышарты. Жастарға дұрыс 
тәрбие беру, қоғамдық тәртіпті 
нығайту, тұрмыстық ұрыс - 
керістердің алдын алу – осының 
бәрі ішімдікке тәуелділіктен толық 
бас тартқан ортада әлдеқайда 
жеңіл жүзеге асады.

Бұл бастамаға аудандық про-
куратура да қолдау білдіріп, ауыл 
азаматтарының шешімін басқа 
елді мекендерге үлгі етіп отыр. 
Заңды сақтау және қоғамдық 
тәртіпті нығайту бағытында 
мұндай бастамалар қылмыстың 
азаюына айтарлықтай әсер 
ететінін ресми деректер де 
көрсетеді. Өйткені «Заң мен тәртіп 
қағидаты аясында Ішімдіксіз ауыл 
бастамасы қылмысты азайтуға 
көмектеседі» деген тұрғындар 

пікірі – өмірлік тәжірибемен 
дәлелденіп отырған шындық.

Жастар үшін бұл бастаманың 
маңызы зор. Себебі, тыныш, 
қауіпсіз, ішімдіксіз орта – өскелең 
ұрпақтың дұрыс қалыптасуына, 
спортпен шұғылдануына, пайда-
лы іспен айналысуына мүмкіндік 
береді. Болашаққа алаңсыз қадам 
басып, білім мен еңбекті басты 
құндылық деп танитын ұрпақ 
тәрбиелеу – әрбір ауылдың, әрбір 
ата - ананың арманы.

Ақсу өңіріндегі бес ауыл дәл 
осы арманды іске асырып келеді. 
Бұл – тек бір өңірдің емес, бүкіл 
елдің өркендеуіне үлес қосатын, 
қоғамға үлгі боларлық бастама. 
Біз, жастар, осы ауылдардың 
батыл шешімін қолдай отырып, 
Қазақстанның әр түкпірінде сала-
уатты, тәртіпті, мәдениетті қоғам 
қалыптасуы үшін бірлігімізді, 
қолдауымызды аямаймыз.

Ішімдіксіз ауыл – жарқын 
болашақтың кепілі.

Диана АЛДАБЕРГЕН,
«JETISY JASTARY» 

коммуналдық мемлекеттік 
мекемесінің филиалы «AQSY 

JASTARY» - ның маманы.


